
Na osnovu Clana 104. stav (1) i ¢lana 105. Poslovnika Predstavni¢kog doma Parlamentarne
skupstine Bosne i Hercegovine ("Sluzbeni glasnik BiH", br. 79/14, 81/15, 97/15, 78/19, 26/20,
53/22, 59/23, 87/23, 50/24 1 56/25), (u daljnjem tekstu: Poslovnik Predstavni¢kog doma), kao
ovlasteni predlagaci, dostavljamo Vam Prijedlog zakona o drZzavnoj imovini (u daljnjem tekstu:
Prijedlog zakona).

Predlazemo da se Prijedlog zakona razmatra po hitnom postupku u skladu sa ¢lanom 133.
Poslovnika Predstavni¢kog doma, jer se radi o prijedlogu zakona visokog stepena hitnosti.

U prilogu Vam dostavljamo tekst Prijedloga zakona na bosanskom jeziku s obrazloZenjem i
elektronsku verziju Prijedloga zakona.

S postovanjem,
POSLANICI PREDSTAVNICKOG DOMA:
1. Jasmin Emri¢ P > 3. Aida Barudija

2. Semsudin 4. Elvisa Hodzi¢

Dostavljeno:
1. Naslovu,

Prilog:
1. Prijedlog Zakona o drZavnoj imovini

PRIJEDLOG

Na osnovu ¢lana IV.4.a. Ustava Bosne i Hercegovine Parlamentarna skupStina Bosne i
Hercegovine, na sjednici Predstavni¢kog doma, odrZanoj 2025. godine i na
sjednici Doma naroda odrzanoj 2025. godine, usvojila je

ZAKON O DRZAVNOJ IMOVINI

POGLAVLJE I - OSNOVNE ODREDBE

Clan 1.
(Predmet zakona)

Ovim zakonom ureduje se pitanje drzavne imovine koja je vlasniStvo Bosne i Hercegovine,
upis prava vlasnistva u zemljisno-knjiznim i katastarskim evidencijama u Bosni i Hercegovini,
principi i na¢ela vlasni3tva, raspolaganja i upravljanja drzavnom imovinom, vodenje evidencija
i uspostava Jedinstvenog registra drZavne imovine, raspolaganje, upravljanje, koristenje i
ustupanje imovine na Koristenje, subjekti drZavne imovine, planiranje raspolaganja drZzavnom
imovinom, osnivanje Direkcije za upravljanje i vodenje evidencija drZavne imovine, procjena,
zadtita i pravno zastupanje u vezi sa drZavnom imovinom, te druga pitanja od znaCaja za
raspolaganje, koristenje i upravljanje drzavnom imovinom Bosne i Hercegovine.

Clan 2.
(Primjena zakona)

(1) Ovim zakonom se ureduje pravo vlasnistva i pravo koriStenja nad dobrima u vlasnitvu
drzave (u daljem tekstu: drzavna imovina).

(2) Na imovinu u vlasni$tvu drZave, koja se nalazi u inostranstvu, primjenjuju se odredbe ovog
zakona.

(3) Od primjene ovog zakona izuzima se imovina i imovinska prava preduzeca, registrovana
kao takva, koja su bila predmet zakonite privatizacije prema drZzavnim pozitivnopravnim
propisima o privatizaciji preduzeca i banaka u Bosni i Hercegovini i vaze¢ih propisa
entiteta donesenih u skladu sa tim propisima, osim imovine koja je evidentirana u pasivnim
podbilansima preduzeca, a nalazi se van granica Bosne i Hercegovine.

(4) Rijeti koje suradi preglednosti u ovom zakonu navedene u jednom rodu bez diskriminacije
se odnose 1 na muski 1 na Zenski rod.

Clan 3.
(Znacenje pojedinih izraza)

(1) Pojmovi koji se koriste u ovom Zakonu imaju sljedece znacenje:



a)

b)

<)

d)

g)

h)

i)

k)

drzavna imovina ili imovina u vlasni$tvu drZave Bosne i Hercegovine su dobra opisana
u ¢lanu 4., 15., 20. i 22. ovog zakona;

postupanje sa drZavnom imovinom je sticanje, raspolaganje, koriStenje 1 upravljanje
tom imovinom;

sticanje drZavne imovine je svaki prijenos prava vlasniStva sa nekog fizikog ili
pravnog lica na drZavu ili njene organe i organe drugih nivoa vlasti u skladu sa
zakonom,;

raspolaganje drzavnom imovinom je svaki prijenos prava raspolaganja na drugu fizi¢ku
ili pravnu osobu sklapanjem pravnih poslova ¢ija je posljedica prijenos, otudenje ili
ogranienje prava vlasnistva drzave u korist druge pravne ili fizicke osobe, kao §to su
prodaja, darovanje, osnivanje prava gradenja, osnivanje prava sluznosti, zakup, najam,
razvrgnuce suvlasni¢kih zajednica, zamjena, koncesija, osnivanje zaloZznog prava na
drzavnoj imovini ili na drugi nacin kao i davanje na trajno ili privremeno koriStenje;

ustupanje drzavne imovine je svaka odluka ili akt nadleznog organa vlasti Bosne i
Hercegovine kojom se drzavna imovina ustupa na upravljanje i /ili koriStenje drugim
vlastima u BiH;

upravljanje drZavnom imovinom je staranje za njenu pravnu i funkcionalnu uredenost,
investiciono odrzavanje, odlu¢ivanje o ¢uvanju, odrzavanju, obnavljanju, ostvarenju
prihoda, osiguranju i unaprjedivanju, pripremu, organiziranje i vodenje investicija u
svim fazama investicionog procesa, izdavanje u zakup, optere¢ivanje stvarnim pravima,
davanje na koristenje imovine i sli¢no;

upravnik drZavne imovine je drzavni organ ili drugi subjekti javnog prava, kojem drzava
osigurava ili je duzna, u skladu sa zakonskim propisima ili aktom o osnivanju, osigurati
imovinu kao uslov za njihovu djelatnost i obavljanje duZnosti;

koristenje ili upotreba drZavne imovine je neposredno ovlastenje na pojedinoj imovini
drzave ili njenom dijelu i staranje o njoj;

korisnik drZavne imovine je drzavni organ, druga osoba javnog prava, pravna osoba ¢iji
je osniva¢ drzava ili druga osoba javnog prava, koja neposredno koristi imovinu drzave
na osnovu ugovora o koristenju;

pravna osoba javnog prava su drZava, njeni organi i njene pravne osobe koje su
osnovane u skladu sa zakonom, ili aktom o osnivanju, kao $to su javne ustanove ili
zavodi, javni privredni zavodi ili instituti, javne agencije ili direkcije, uprave, javni
fondovi, javna preduzeéa i drugo;

druga osoba javnog prava su entiteti i njihovi organi, Bréko Distrikt BiH i njegovi
organi, kantoni i njihovi organi, jedinice lokalne samouprave i njihovi organi, te ako je
njihovim zakonom, statutom ili aktom o osnivanju odredeno da su pravne osobe javnog
prava, tj. imaju prava i obaveze u pogledu imovine, kao §to su odredene javne ustanove
ili zavodi, javni privredni zavodi ili instituti, javne agencije ili direkcije, javne uprave,
javni fondovi, javna preduzeca i drugo;




D

institucija Bosne i Hercegovine (u daljnjem tekstu: drzavni organ) je zakonodavni,
organ, organ drZavne uprave, pravosudni organ i drugi drZavni organi Bosne i
Hercegovine;

m) korisnici drZavne imovine su su Parlamentama skupstina BiH, PredsjedniStvo BiH,

Vijeée ministara BiH, njegove sluzbe, ministarstva i upravna tijela u njihovom sastavu
i druge upravne jedinice, Ustavni sud BiH, te ostale ustavne ili zakonske institucije
Bosne i Hercegovine iz tacke (j) ovog stava i druge osobe javnog prava iz tacke (k)
ovog ¢lana;

Pravno-poslovni korisnik drzavne imovine je fizi¢ka ili pravna osoba, a nije pravna
osoba javnog prava iz tacki (i) i (j) ovog ¢lana koja je koristi na osnovu ugovora o
besplatnom koristenju ili na osnovu naplatnog davanja na privremeno ili povremeno
koristenje.

Clan 4.
(Sadrzaj pojma drzavna imovina)

(1) Drzavnu imovinu Bosne i Hercegovine u smislu ovog zakona ¢ini:

a)

b)

dobra koja pripadaju Bosni i Hercegovini na osnovu Sporazuma o pitanjima sukcesije
na engleskom jeziku, potpisanog u Bedu, 29, juna 2001. godine, ratifikovanog po
osnovu Odluke o ratifikaciji Sporazuma o pitanjima sukcesije po dobijenoj saglasnosti
Parlamentarne skup$tine Bosne i Hercegovine, na osnovu Odluke Parlamentarne
skupstine Bosne i Hercegovine broj: 56/01 od 24, oktobra 2001. godine (,,Sluzbeni
glasnik BiH - Medunarodni ugovori” broj: 10/01 i 8/09);

dobra na kojima je pravo upravljanja, koristenja i raspolaganja imala Socijalisti¢ka
Republika Bosna i Hercegovina do 31.12.1991. godine, ukljucujuéi nekretnine u Bosni
i Hercegovini koje su steCene izgradnjom od strane drZavnih organa Bosne i
Hercegovine ili izgradnjom iz drzavnih sredstava Fonda solidarnosti SFRJ;

opca dobra, kao §to su atmosferski zrak, vazdu$ni prostor, voda u rijekama, voda za
pice ili tehni¢ku upotrebu, voda u jezerima i moru, te morska obala, radio-frekvencije
kao dijelovi prirode koji po svojim osobinama ne mogu biti u vlasni$tvu niti jednog
fizi¢kog ili pravnog lica pojedinaéno, nego su na upotrebi svih, te nad njima drZava ima
pravo upravljanja, koristenja i raspolaganja;

d) javna dobra, kao $to su javni putevi, ulice, trgovi, Zeljezni¢ki, elektroprenosni,

gasovodni, toplovodni, telekomunikacioni i drugi infrastrukturni koridori i mreZe,
ukljuéujuéi one odredene Aneksom IX. Opéeg okvirnog sporazuma za mir u Bosni i
Hercegovini, te se na njih primjenjuju odredbe stava (c) osim ako to nije uredeno
posebnim zakonima Bosne i Hercegovine;



g)

h)

1)

k)

M

dobra od opéeg interesa, a koja nisu istovremeno op¢a ili javna dobra, kao Sto su npr.
gradevinska zemljista, poljoprivredna zemljista, Sume i Sumska zemljiSta, zaSti¢eni
dijelovi prirode, biljni i Zivotinjski svijet, stvari od kulturnog, istorijskog i ekoloskog
znadaja, mogu biti objektom prava vlasni$tva i drugih stvarnih prava. Vlasnici i nosioci
drugih stvarnih prava na dobrima od opéeg interesa duzni su vrsiti svoja prava u skladu
sa na¢inom upotrebe i koristenja, propisanim posebnim zakonima,;

nacionalni i kulturno-historijski spomenici Bosne i Hercegovine, uklju€ujuéi one koji
su regulisani Aneksom VIII. Opéeg okvirnog sporazuma za mir u Bosni 1 Hercegovini,
a koji se ureduju posebnim zakonima Bosne i Hercegovine;

imovina koja je poklonjena Bosni i Hercegovini;

dobra nastala zajedni¢kim ulaganjem Bosne i Hercegovine sa drugim republikama
SFRIJ po osnovu zajedni¢kog ulaganja, srazmjerno dijelu tog ulaganja;

dobra koja su neophodna za vrienje javne vlasti organa i institucija Bosne i
Hercegovine;

dobra ste¢ena po osnovu Zakona o agrarnoj reformi i kolonizaciji (,,SluZbeni list DFJ”
broj: 64/45), kao i prate¢ih propisa donesenih na osnovu tog zakona; Zakona o
nacionalizaciji najamnih zgrada i gradevinskog zemljista (,,Sluzbeni list FNRJ” broj:
53/58), kao i prate¢ih propisa donesenih na osnovu tog zakona; Zakona o
eksproprijaciji za koja nije ispla¢ena pravi¢na naknada (,,Sluzbeni list SRBiH” broj:
19/77); Zakona o konfiskaciji imovine (,,Sluzbeni list DFJ” broj: 36/45), Zakona o
napustenoj imovini (,,Sluzbeni list DFJ” broj: 36/45);

zemljisno-knjizni i katastarski upisi na drzavnoj imovini, iz stava (1 ) tatke (a) do (h)
ovog €lana, sa neaZuriranim upisima tzv. socijalisti¢kog ili drugog vlasniStva, kao $to
su: bosanskohercegovacki zemaljski erar, erar Kraljevine SHS/Jugoslavije, NDH, DFJ,
FNRJ, SFRJ, SR/RBiH, drzavni erar/erar, opéenarodna/drzavna imovina,
drustvena/drzavna/zadruzna svojina, bez ili sa upisom prava upravljanja, koriStenja ili
raspolaganja na ime organa, i/ili javne ustanove, zavoda, direkcija 1 drugog organa,
prethodnice Bosne i Hercegovine;

dobra nuZna za ispunjavanje medunarodnopravnih obaveza u medunarodnim
organizacijama po osnovu medunarodnih sporazuma c¢ija je ¢lanica Bosna i
Hercegovina ili ¢ije Elanstvo ¢e steci, ukljuéujudi, ali ne ograni¢avajuéi se na ¢lanstvo
u Evropskoj uniji i NATO-u;

(m) dobra nuZna za oluvanje suvereniteta, teritorijalnog integriteta i medunarodnog

subjektiviteta Bosne i Hercegovine na osnovu odluka Parlamentarne skup3tine BiH;

(n) svako drugo dobro za koje nadlezni organi Bosne i Hercegovine utvrde da predstavlja

drZzavnu imovinu u skladu sa Ustavom BiH i zakonima u Bosni i Hercegovini ili
inostranstvu.



Clan 5.
(Poseban status, dominium i imperium)

(1) Drzavna imovina ima poseban javni status i javni znacaj, te uZiva posebnu zastitu.

(2) Bosna i Hercegovina je u gradanskopravnim odnosima vlasnik stvari kao i drugi subjekti
prava (dominium).

(3) Opéim dobrima, koja su pod isklju¢ivim suverenitetom drZave, upravljaju nadlezni organi,
ustanove, organizacije, preduzeca i drugi pravni subjekti u javnom interesu, u skladu sa
zakonom (imperium).

Clan 6.
(Upis prava vlasni§tva)

(1) Nepokretna imovina iz ¢lana 4. ovog zakona bit ¢e upisana u zemljiSne knjige kod
nadleZnih sudova i katastre nekretnina kod nadleznih organa uprave i upravnih organizacija
u Bosni i Hercegovini, po sili ovog zakona, u roku od 12 mjeseci od stupanja na snagu
ovog zakona.

(2) Upis u zemlji$nu knjigu ili katastar dobara iz stava (1) ovog ¢lana obavezno sadrZi status
nekretnine: drZzavno vlasniStvo, naziv subjekta koji raspolaZe i upravlja tom nekretninom,
naziv korisnika nekretnine, kao i tehni¢ke podatke te nekretnine.

Clan 7.
(Nalog za postupanje sudova i organa uprave za evidencije i registar nekretnina)

Nadlezni sudovi i organi uprave za evidenciju i registar nekretnina, na osnovu ovog zakona,
po sluzbenoj duznosti ¢e izvr$iti promjene upisa nekretnina iz ¢lana 4. ovog zakona 1 izvrSiti
korekcije upisa nastalih u periodu od 31.12.1991. godine, do dana stupanja na snagu ovog
zakona i o tome obavijestiti nadleZne organe drzave Bosne i Hercegovine za vodenje
jedinstvene evidencije nekretnina u vlasnistvu Bosne i Hercegovine, u skladu sa ovim zakonom
i drugim zakonom ili propisom kojim se bliZe ureduje evidentiranje i jedinstvena evidencija
(registar) drzavne imovine.

POGLAVLJE II - PRINCIPI I NACELA VLASNISTVA, RASPOLAGANJA I
UPRAVLJANJA DRZAVNOM IMOVINOM

Clan 8.
(Nosilac prava vlasni$tva na cjelokupnoj drzavnoj imovini)



(1) Kao pravni sljednik Republike Bosne i Hercegovine, Bosna i Hercegovina je nosilac prava
vlasni$tva na cjelokupnoj drzavnoj imovini.

(2) Entiteti i drugi nivoi vlasti u Bosni i Hercegovini mogu upravljati i koristiti ili imati u
vlasni$tvu onu drZzavnu imovinu koja im je potrebna za vrSenje njihovih pojedina¢nih
nadleZnosti, u onoj mjeri u kojoj su ovlasteni ovim zakonom, ili drugim zakonom koji
donese Parlamentarna skup$tina BiH.

(3) Svako raspolaganje drzavnom imovinom ili promjena upisa u zemljiSnim i katastarskim
evidencijama nakon 1. marta 1992. godine, suprotno je ovom zakonu, nitavo je i ne
proizvodi pravno dejstvo.

Clan 9.
(Opéti principi)

(1) Vlasnistvo, raspolaganje, upravljanje i koristenje drZavnom imovinom vrsit ¢e se prema
principima kooperacije, koordinacije i medusobnog razumijevanja, koji na najbolji nacin
vode ka pravdi i toleranciji, miroljubivim odnosima, poticanju opéeg blagostanja i
ekonomskog razvoja, ali i ouvanju suvereniteta i teritorijalnog integriteta i politicke
nezavisnosti Bosne i Hercegovine kao cjeline, pri ¢emu ¢e se postovati nadleZnosti svih
teritorijalno-administrativnih nivoa vlasti u Bosni i Hercegovini.

(2) Pri vrSenju nadleznosti u vezi sa drzavnom imovinom ¢iji je vlasnik drZava Bosna i
Hercegovina ili nad kojim ima ekskluzivno pravo raspolaganja, upravljanja i koriStenja,
uzimat ée se u obzir interesi i potrebe svih nivoa vlasti, u skladu sa Ustavom BiH, u cilju
djelotvornog vrsenja javne vlasti, u skladu sa podjelom nadleZnosti po Ustavu Bosne 1
Hercegovine.

(3) Pri vr3enju nadleZnosti u vezi sa drzavnom imovinom mora se voditi racuna o principu
jedinstvenosti pravnog sistema u Bosni i Hercegovini.

(4) Bosna i Hercegovina i svi nivoi vlasti duzni su prilikom koriStenja prava po osnovu ovog
zakona voditi ra¢una o pravnoj steCevini Evropske unije.

(5) Bilo koje pravo po osnovu ovog ili drugog zakona ne smije se koristiti na nain da ugroZava
ili ometa punu slobodu kretanja, lica, roba, usluga i kapitala Sirom Bosne i Hercegovine.

Clan 10.
(Nadela raspolaganja drzavnom imovinom)

(1) Drzavnom imovinom raspolaZe drzava Bosna i Hercegovina.




(2) Drzavna imovina se moZe prodavati ili poklanjati, uz prethodnu saglasnost Parlamentarne
skupstine Bosne i Hercegovine ili drugog organa Bosne i Hercegovine odredenog ovim
zakonom.

(3) Drzavna imovina se moze prodati ili dati na koristenje ili upravljanje samo uz naknadu,
osim ako ovim zakonom nije drugacije odredeno.

(4) Drzavna imovina se moZe prodavati ili poklanjati stranim pravnim i fizickim licima po
principu reciprociteta, uz prethodnu saglasnost Parlamentarne skupstine BiH ili drugog
organa Bosne i Hercegovine odredenog ovim zakonom.

(5) Ne moZe se uspostaviti pravo vlasni$tva ili neko drugo stvarno pravo nad op¢im dobrima,
javnim dobrima i dobrima od opéeg interesa putem dosjelosti (odrzaja).

Clan 11.
(Nadela raspolaganja, upravljanja i koriStenja drzavnom imovinom)

Raspolaganje, upravljanje i koristenje drzavne imovine vr§i se prema slijede¢im nacelima:

a) ustavnosti, zakonitosti i pravne sigurnosti;

b) prirode i namjene drZzavne imovine;

c) preglednosti i javnosti;

d) funkcionalnosti javne vlasti;

e) privredivanja i ekonomic¢nosti;

f) jednakog tretmana uéesnika u upravljanju i koriStenju drZzavne imovine;
g) preglednosti evidencija i registara drzavne imovine;

h) naplate;

i) odgovornosti subjekata upravljanja i koristenja drzavne imovine.

POGLAVLJE HII - JEDINSTVENI REGISTAR DRZAVNE IMOVINE

Clan 12.
(Jedinstveni registar drzavne imovine)

(1) O drzavnoj imovini, opéim dobrima, javnim dobrima i dobrima od op¢eg interesa u skladu
sa ovim zakonom, vodi se Jedinstveni registar drZavne imovine (u daljem tekstu:
Jedinstveni registar) za cijelu Bosnu i Hercegovinu.

(2) Jedinstveni registar je javni registar.
(3) Podaci iz Jedinstvenog registra smatraju se tacnim.
(4) Izvodi iz Jedinstvenog registra imaju snagu javne isprave.

(5) Jedinstveni registar predstavlja sveobuhvatnu i cjelovitu, metodolodki standardizovanu i
kontinuirano aZzuriranu evidenciju drzavne imovine, opéim dobrima, javnim dobrima i



dobrima od opéeg interesa kojom raspolazu i njome upravljaju Bosna i Hercegovina, njeni
organi i organizacije, te drugi upravnici i korisnici drzavne imovine u Bosni i Hercegovini
kojima je takva imovina ustupljena u skladu s ovim zakonom.

(6) Podaci iz Jedinstvenog registra koriste se za osiguravanje transparentnosti, tacnosti,
dosljednosti, komparacije i potpunosti podataka potrebnih za izvjeStavanje o stanju i
analitici drzavne imovine.

(7) Jedinstveni registar sastoji se od pojedinacnih evidencija vrsta drzavne imovine,
ukljudujuéi, ali ne ograni¢avajué¢i se na: nekretnine, pokretnu imovinu, finansijsku
imovinu, te druge vrste imovine.

(8) Jedinstveni registar sadrZzi sve podatke koji su nuZni za pravilno oznaCavanje i
identifikaciju drzavne imovine, utvrdivanje njenog statusa, vrijednosti, odredivanje
nosioca prava i obaveza, utvrdivanje oblika upravljanja, na¢ina koristenja, prava i obaveza,
te ostale informacije vezane za drzavnu imovinu.

(9) Jedinstveni registar drzavnih nekretnina je u potpunosti harmonizovan sa
zemljisnoknjiznim i katastarskim stanjem nekretnina na nivou cijele Bosne i Hercegovine.

(10) Kod Kklasifikovanja i procjene drzavne imovine primjenjuju se medunarodni
raéunovodstveni standardi za javni sektor.

(11)  Evidencije i registar pokretne drzavne imovine vode se u skladu sa propisima kojima
se ureduje materijalno i finansijsko poslovanje upravnika pokretne imovine, u skladu sa
usvojenom i vazeéom metodologijom medunarodnih ra¢unovodstvenih standarda za javni
sektor kojima se ureduju javne finansije drZave.

Clan 13.
(Donosenje podzakonskih akata o Jedinstvenom registru)

(1) Vijece ministara BiH, na prijedlog Direkcije za upravljanje i evidenciju drZzavne imovine
(u daljem tekstu: Direkcija), Pravilnikom ureduje uspostavu, sadrzaj, organizaciju i nain
vodenja Jedinstvenog registra i nacin prikupljanja podataka za Jedinstveni registar, te
utvrduje podatke koji se javno objavljuju.

(2) Direktor Direkcije donosi Pravilnik o tehni¢koj strukturi podataka i nainu upravljanja
Jedinstvenim registrom, uz saglasnost Vijeca ministara BiH.

(3) Do uspostave elektronsko-digitalnog Jedinstvenog registra, zajedno sa javno dostupnom e-
bazom (internet-portal), evidencije ¢e se voditi putem pisanih knjiznih zbirki podataka.

(4) Direkcija vodi i odrzava jedinstvenu elektronsku evidenciju drzavne imovine u vlasniStvu
drzave, kao i drzavne imovine ustupljene na raspolaganje, upravljanje i kori§tenje svim



nivoima vlasti u Bosni i Hercegovini, uklju¢ujuci opéa dobra, javna dobra i dobra od opceg
interesa.

(5) Jedinstveni registar je zbir pojedina¢nih evidencija i registara koje vode organi i drugi
korisnici drZzavne imovine.

Clan 14.
(Javno dobro)

(1) Op¢a i javna dobra u smislu ovog zakona obuhvataju:

a)

opéa dobra koja su oni dijelovi prirode koji po svojim osobinama ne mogu biti u vlasti
niti jedne fizicke ili pravne osobe pojedinaéno, nego su na upotrebi svih, kao Sto su
atmosferski zrak, odnosno vazdusni prostor, frekvencije, voda u rijekama, voda za pice
i tehni¢ku upotrebu, jezerima i moru, te pripadaju¢a morska, rije¢na i jezerska obala;

b) javna dobra koja su stvari, po zakonu namijenjena da sluZe svima pod jednakim

uslovima, kao $to su: javni putevi, ulice, trgovi, Zeljezni¢ki, elektroprijenosni,
gasovodni, toplovodni, telekomunikacijski i drugi infrastrukturni koridori i mreZe,
ukljudujuéi one odredene Aneksom IX. Opéeg okvirnog sporazuma za mir u Bosni i
Hercegovini, te se na njih primjenjuju pravila koja vaZe za op¢a dobra;

dobra od opéeg interesa koja su stvari, a koje nisu istovremeno opca dobra, kao Sto su:
gradevinska zemljista, poljoprivredna zemljista ukljuujuéi i zadruZnu imovinu, Sume
i Sumska zemlji$ta, prirodna i rudna bogatstva, zaSticene dijelove prirode, biljni i
Zivotinjski svijet, stvari od kulturnog, historijskog i ekoloskog znacaja, i koja mogu biti
objektom prava vlasnistva i drugih stvarnih prava.

(2) Raspolaganje, koristenje i upravljanje opéim dobrima, javnim dobrima i dobrima od opceg
interesa bit ¢e uredeno posebnim zakonom Bosne i Hercegovine.

POGLAVLJE 1V - RASPOLAGANJE, UPRAVLJANJE I USTUPANJE DRZAVNE
IMOVINE NA KORISTENJE

Clan 15.
(Drzavna imovina kojom raspolaze Bosna i Hercegovina)

(1) Drzava Bosna i Hercegovina imovinom koja je u njenom vlasnistvu raspolaZe, upravlja
njome i ustupa je u skladu sa ovim zakonom.

(2) Drzavna imovina iz stava (1) ovog ¢lana ustupa se na upravljanje i koriStenje organima
javne vlasti u Bosni i Hercegovini, uz poStovanje nadleZnosti svih teritorijalno-
administrativnih nivoa, u skladu sa Ustavom BiH i njenim zakonima.



(3) Ustupanje drzavne imovine na upravljanje i koristenje vr3i se u skladu sa principima i
nacelima raspolaganja i upravljanja imovinom, propisanim ovim zakonom.

(4) Upravljanje drzavnom imovinom ustupljenom na koriStenje vre nadleZna tijela javne
vlasti, u skladu sa propisima teritorijalno-administrativnih nivoa vlasti, primjenom nacela
upravljanja i koriStenja drzavnom imovinom, propisanim ovim zakonom.

Clan 16.
(Gradevinsko zemljiSte)

(1) Gradevinsko zemljiste u drzavnom vlasni§tvu, bez obzira u ¢ijem je vlasniStvu bilo na dan
31.12.1991. godine, pripada jedinicama lokalne samouprave.

(2) Jedinice lokalne samouprave ¢e zemljistem iz stava (1) ovog ¢lana upravljati u skladu sa
vlastitim prostorno-planskim aktima, prostornim planom, urbanistickim planom,
regulacionim planom ili urbanistickim projektom i zakonom, ukoliko ovim ili drugim
zakonom nije drugacije odredeno.

POGLAVLIJE V - SUBJEKTI DRZAVNE IMOVINE

Clan 17.
(Ustupanje drzavne imovine na upravljanje i koriStenje drugim nivoima vlasti)

Dobra u vlasni$tvu drzave Bosne i Hercegovine ili nad kojima drZzava Bosna i Hercegovina
ima pravo raspolaganja, upravljanja i koriStenja mogu se ustupiti na koriStenje i upravljanje
institucijama, organima i organizacijama Bosne i Hercegovine, entitetima i Br¢ko Distriktu
BiH i drugim niZim nivoima vlasti, uklju¢uju¢i i jedinice lokalne samouprave, u skladu sa
podjelom nadleznosti iz Ustava BiH, ustava entiteta, ustava kantona i zakona i drugih propisa,
ako ovim zakonom nije drugacije odredeno (subjekti drzavne imovine).

Clan 18.
(Javno nadmetanje)

(1) Davanje u zakup i prodaja stvari i drugih dobara u drZavnoj imovini vrdi se javnim
nadmetanjem ili na osnovu prikupljenih ponuda, a izuzetno neposrednom pogodbom.

(2) Davanje u zakup i prodaja stvari i drugih dobara u drzavnoj imovini moZe se vrsiti
neposrednom pogodbom u slu¢ajevima:

a) prijenosa zemljista radi izgradnje objekata za potrebe drZavnih organa i organizacija,
organa i organizacija entiteta i drugih organa vlasti i organizacija koje obavljaju javnu



sluzbu, koji posluju sredstvima u drZzavnom vlasnistvu, kao i drugih objekata u
drzavnom vlasnistvu;

sporazumnog prijenosa zemljista ranijem vlasniku na ime naknade za eksproprisano ili
izuzeto zemljiste;

¢) kada je vlasnik katastarske parcele duZan da trpi promjene granica urbanisti¢ke parcele,
prema planu parcelacije (dokompletiranje urbanisticke parcele);

d) prijenosa zemljista na kojem je izgraden objekat bez gradevinske dozvole, a koji je
uklopljen u planski dokument (legalizacija objekta);

e) udrugim sluc¢ajevima u skladu sa ovim zakonom.

(3) Davanje u zakup stvari i drugih dobara u drzavnom vlasni$tvu neposrednom pogodbom
moZe se vrsiti u slu¢aju kada davanje u zakup ne uspije ni nakon detiri uzastopna
objavljivanja javnog poziva za javno nadmetanje ili prikupljanje ponuda.

(4) Natin, postupak, zaklju¢enje ugovora, uslove prodaje i davanja u zakup drZzavne imovine
propisuje Vijeée ministara BiH aktom koji priprema Direkcija za upravljanje 1 vodenje
evidencije drZavne imovine.

Clan 19.
(Upotreba sredstava)

(1) Sredstva ostvarena prodajom ili zakupom drZzavne imovine koriste se za realizaciju
strukturnih reformi, otvaranje radnih mjesta, ulaganje u infrastrukturu i druge kapitalne
investicije od interesa za Bosnu i Hercegovinu, odnosno od zna€aja za niZe nivoe vlasti u
Bosni i Hercegovini.

(2) U slu¢aju prodaje ili davanja u dugoroéni zakup zemljista iz ¢lana 21. ovog zakona od
strane Bosne i Hercegovine, niZim nivoima vlasti na ¢ijem se podrucju zemljiste nalazi
pripada 30% realizovane vrijednosti za potrebe gradnje infrastrukturnih objekata.

(3) Uplata se vrsi nakon izdvajanja propisanog iznosa za potrebe obeSte¢enja bivsih vlasnika.

Clan 20.
(Imovina kojom raspolaze i upravlja Bosna i Hercegovina putem svojih institucija)

Bosna i Hercegovina, u cilju vrSenja svojih ustavnih funkcija i nadleZnosti Bosne i Hercegovine
i njenih institucija, organa, organizacija i javnih korporacija raspolaZe, koristi 1 upravlja
dobrima u vlasni$tvu drzave koja su odredena:

a) po osnovu Zakona o agrarnoj reformi i kolonizaciji (,,Sluzbeni list DFJ* broj: 64/45)
kao i prate¢ih propisa donesenih na osnovu tog Zakona; Zakona o nacionalizaciji
najamnih zgrada i gradevinskog zemljista (,,Sluzbeni list FNRJ* broj: 53/58), kao i
prateéih propisa donesenih na osnovu tog Zakona; Zakona o eksproprijaciji za koja nije
isplacena praviéna naknada (,,Sluzbeni list SR BiH" broj: 19/77); Zakona o konfiskaciji
imovine (,,Sluzbeni list DFJ* broj: 36/45); Zakona o napu$tenoj imovini (,,Sluzbeni list




b)

g)

h)

DFJ* broj: 36/45); te imovina koja je po bilo kom drugom zakonskom ili drugom
osnovu data Bosni i Hercegovini u vlasni$tvo (putem poklona, ustupanja,
medudrZzavnim ugovorima i dr.);

po osnovu evidentiranog podbilansa drZavnih i javnih preduzeca koja su privatizirana
ma gdje da se nalaze ako medudrZzavnim ugovorom nije drugacije odredeno;

po osnovu zajedni¢kog ulaganja Bosne i Hercegovine i drugih bivsih republika u
sastavu bivie SFRJ, a koje su na teritoriji Bosne i Hercegovine, u dijelu srazmjernom
tom ulaganju (hidroelektrane, termoelektrane i dr.);

po osnovu ulaganja Fonda solidarnosti biv§e SFRJ na teritoriji Bosne i Hercegovine;

po osnovu ulaganja Saveznog sekretarijata za narodnu odbranu (SSNO), (kasarne,
bolnice, podzemna skladi$ta i sklonista, poligoni, administrativni objekti, odmaralista
na teritoriji BiH i sl.), Saveznog sekretarijata unutrasnjih poslova (SSUP), Saveza
komunista Jugoslavije (SKJ), Socijalisti¢kog saveza radnog naroda (SSRN), po osnovu
ulaganja Savezne direkcije za robne rezerve (DRR) na teritoriji BiH (naftni terminali,
silosi, skladi$ta, objekti namjenske proizvodnje, atomska sklonista i sl. infrastruktura);

po osnovu osnivanja javnih korporacija Bosne i Hercegovine uspostavljenih u skladu
sa Aneksom IX. Opsteg okvirnog sporazuma za mir u Bosni i Hercegovini (koridor
autoputa u $irini od 50 m, koridor Zeljezni€ke pruge u $irini od 50 m, koridor gasovoda
u $irini od 25 m, koridor dalekovoda elektri¢ne energije 110 KV, 220 KV, 1400 KV u
§irini od 50 m , upravne zgrade, transformatorske stanice 110 KV, 220 KV 1 400 KV);

kao grani¢ni pojas granice Bosne i Hercegovine u $irini od 50 m u naseljenim mjestima
i 500 m van naseljenih mjesta i objekti grani¢nih prijelaza, carinarnica i carinskih
skladi$ta i drugih objekata koji sluZe zastiti teritorije BiH;

kao medunarodni aerodromi Banja Luka, Mostar, Sarajevo i Tuzla sa infrastrukturom i
objektima.

Clan 21.
(Davanje u zakup i prodaja)

(1) Stvari i druga dobra u drZzavnom vlasni§tvu kojima raspolaZe, koristi ih i njima upravlja

Bosna i Hercegovina iz ¢lanova 16., 20. i 22. ovog zakona, mogu se davati u zakup.

(2) Sluzbene zgrade, poslovni prostori, prijevozna sredstva i druge pokretne 1 nepokretne

stvari mogu se davati u zakup na vrijeme do pet godina uz moguc¢nost produZenja.

(3) Dobra u vlasni$tvu Bosne i Hercegovine mogu se ugovorom dati u zakup do 30 godina

odlukom Vijeéa ministara BiH, odnosno nadleznog organa drugog niZeg nivoa vlasti u
Bosni i Hercegovini i do 45 godina, uz saglasnost Vije¢a ministara BiH.

(4) Kad je predmet zakupa zemljiste na kome je predvidena gradnja hotelskoturistickog

kompleksa, zakupodavac moze dati saglasnost zakupcu — investitoru na otudenje
objekta izgradenog na tom zemlji§tu, u skladu sa planskom dokumentacijom i
ugovorom.



(5) Kad je predmet zakupa zemljiste na kome je predvidena gradnja vila, zakupcu-
investitoru se, uz vlasni$tvo na objektu, izuzetno moZe prenijeti pravo vlasniStva na
zakupljenom zemljistu ispod objekta i koje je neophodno za njegovu redovnu upotrebu,
u skladu sa planskom dokumentacijom i ugovorom, uz plaéanje trziSne naknade.

(6) Uslovi, vrijeme zakupa, naknada, nadin koristenja i raspolaganja, uvanja, zastite i
odrzavanja stvari datih u zakup ureduje se ugovorom o zakupu.

(7) Stvari i druga dobra u drZzavnom vlasnistvu ne mogu se davati u podzakup bez
saglasnosti zakupodavca.

(8) Stvari i druga dobra u drzavnom vlasni§tvu mogu se prodavati u skladu sa ovim
zakonom.

Clan 22.
(Upravna imovina)

(1) Pored drzavne imovine iz €lana 15. ovog zakona, Bosna i Hercegovina raspolaZe,
koristi i upravlja i upravnom imovinom koja je potrebna za vrSenje javne vlasti
institucija drzave Bosne i Hercegovine.

(2) Stvari koje po svojoj namjeni pripadaju upravnoj imovini, izmedu ostalog, obuhvataju:

a) nekretnine (sluzbene zgrade i poslovne prostorije, stambene zgrade i stanovi, garaze
i parkinzi, skladista, rezidencijalne i reprezentativne zgrade, podzemni
infrastrukturni objekti, nekretnine diplomatsko-konzularnih predstavniStava,
grani¢ni prijelazi, nekretnine za posebne namjene (vojne, sigurnosne i sl.) i druge
nekretnine;

b) pokretne stvari: prijevozna sredstva, predmeti historijske i dokumentarne
vrijednosti, kulturne i umjetni¢ke vrijednosti, oprema, potrosni materijal, sluZbeni
pokloni, pokretne stvari za posebne namjene (vojne, policijske, sigurnosne i dr.)
koje se odreduje posebnim zakonom; novac, hartije od vrijednosti, dragocjenosti
(zlato, drago kamenije i sli¢no) i druge pokretne stvari.

Clan 23.
(Evidencija upravne imovine)

(1) O upravnoj imovini koja je potrebna za vrenje javne vlasti institucija Bosne i
Hercegovine, korisnici imovine vode evidenciju.

(2) Evidencija iz stava (1) ovog ¢lana sastavni je dio jedinstvene evidencije i registra
ukupne drzavne imovine kojom raspolazu i upravljaju Bosna i Hercegovina i njeni
organi i organizacije.




POGLAVLJE VI - PLANIRANJE RASPOLAGANJA I UPRAVLJANJA DRZAVNOM
IMOVINOM

Clan 24.
(Strategija i plan raspolaganja i upravljanja drzavnom imovinom)

(1) Drzavnom imovinom iz €lanova 15., 20. i 22. ovog zakona raspolaZe Vije¢e ministara
BiH na osnovu Strategije raspolaganja i upravljanja drZavnom imovinom za
petogodisnji period, koju na prijedlog Vije¢a ministara BiH, donosi Parlamentarna
skupstina BiH.

(2) Strategiju iz stava (1) ovog ¢lana priprema i predlaze Vije¢u ministara BiH Direkcija za
upravljanje i evidenciju drzavne imovine.

(3) Direkcija, na osnovu Strategije iz stava (1) ovog ¢lana, duzna je donijeti srednjoro¢ni
plan rada i godi$nji program rada.

(4) Postupak srednjoro¢nog planiranja, pracenja i izvjeStavanja o raspolaganju, upravljanju
i koristenju drzavne imovine propisuje Vije¢e ministara BiH na prijedlog Ministarstva
finansija i trezora BiH uz obavezno uée§ce Direkcije.

(5) Strategija i planovi upravljanja i raspolaganja drzavnom imovinom objavijuju se u
Sluzbenom glasniku BiH i na web-stranici Direkcije.

Clan 25.
(Osnivanje Direkcije za upravljanje i evidenciju drzavne imovine)

(1) Za vrsenje poslova koji se odnose na drZavnu imovinu, pribavljanje, upravljanje,
raspolaganje drzavnom imovinom u skladu sa ovim zakonom, i vodenje evidencija i
Jedinstvenog registra drzavne imovine, osniva se Direkcija za upravljanje, raspolaganje
i evidenciju drzavne imovine, kao samostalna upravna organizacija koja ima svojstvo
pravnog lica.

(2) Na Direkciju iz stava (1) ovog zakona, primjenjuje se Zakon o ministarstvima i drugim
organima uprave Bosne i Hercegovine (,,Sluzbeni glasnik BiH* broj: 5/03, 42/03,
26/04, 42/04, 45/06, 88/07, 35/09, 59/09, 103/09, 87/12, 6/13, 19/16, 1 83/17).

(3) Sjediste Direkcije je u Sarajevu.

(4) Direkcija iz stava (1) ovog ¢lana nadlezna je za obavljanje svih stru¢nih i upravnih
poslova u vezi sa pribavljanjem, upravljanjem i raspolaganjem drZzavnom imovinom u
skladu sa ovim zakonom, koji obuhvataju prvenstveno:

a) izvrSavanje svih vlasni¢kih ovlastenja i preuzimanje svih vlasnickih obaveza koja
pripadaju drzavnoj imovini, u ime i za raun drZave, u skladu sa ovim zakonom, ili
drugim zakonom s tim u vezi;

b) zakljuCivanje pravnih poslova ¢ija je posljedica prijenos prava na upravljanje,
raspolaganje, odnosno otudenje ili ograniCavanje prava vlasniStva Bosne i
Hercegovine u korist druge pravne ili fizi¢ke osobe, u skladu sa ovim, odnosno
drugim zakonom Bosne i Hercegovine;



¢) preduzimanje svih radnji u vezi sa drzavnom imovinom s paZnjom dobrog
privrednika i domacina i nacelima upravljanja drzavnom imovinom radi uredenja
pravnih odnosa na drzavnoj imovini;

d) uspostavu i vodenje evidencija i vodenje Jedinstvenog registra nepokretne i
pokretne imovine Bosne i Hercegovine koju koriste Bosna i Hercegovina i svi drugi
nivoi vlasti u Bosni i Hercegovini;

e) uskladivanje i koordinaciju aktivnosti organa i institucija Bosne i Hercegovine i
drugih nivoa vlasti u vezi sa upravljanjem i raspolaganjem drZavnom imovinom
koja im je ustupljena na koristenje;

f) koordinaciju nad provodenjem odluka koje donose nadleZni organi i institucije
Bosne i Hercegovine, entiteta i Bréko Distrikta BiH u odnosu na aktivnosti potrebne
za ustupanje, upravljanje, koristenje i raspolaganje drzavnom imovinom, u skladu
sa ovim zakonom;

g) ulestvovanje u tehni¢kim i struénim aktivnostima u vezi sa raspolaganjem,
upravljanjem, koristenjem i zastitom drzavne imovine.

(5) Direkcija ée uspostaviti funkcionalan odnos sa institucijama i organima Bosne i
Hercegovine, upravnim organizacijama i entitetskim vladama, kao i tijelima drugih
nivoa vlasti po pitanjima upravljanja, koristenja, raspolaganja i zaStite drzavne imovine.

Clan 26.
(Direktor Direkcije, organizacija i program rada)

(1) Direkcijom rukovodi direktor koji ima status rukovodeéeg drzavnog sluZbenika
sekretara na posebnom zadatku. Mandat direktora je pet godina, s moguéno$céu jednog
uzastopnog reizbora.

(2) U pogledu rada i odgovornosti, direktor za svoj rad odgovara Vijecu ministara, u skladu
sa Zakonom o ministarstvima i drugim organima uprave Bosne i Hercegovine
(,,Sluzbeni glasnik BiH* broj: 5/03, 42/03, 26/04, 42/04, 45/06, 88/07, 35/09, 59/09,
103/09, 87/12, 6/13, 19/16 1 83/17).

(3) Vije¢e ministara, u roku od 60 dana od dana stupanja na snagu ovog zakona, imenuje
direktora Direkcije primjenom Zakona o drZavnoj sluzbi u institucijama Bosne i
Hercegovine (,,Sluzbeni glasnik BiH* broj: 12/02, 19/02, 35/03, 42/04, 17/04, 26/04,
37/04, 48/05, 2/06, 32/07, 43/09, 8/10, 40/12, 93/17 i 18/24).

(4) Direktor Direkcije:

a) rukovodi Direkcijom i odgovara za njen rad;

b) donosi, u roku od 45 dana od dana imenovanja, Pravilnik o unutra$njoj organizaciji
i sistematizaciji radnih mjesta, uz prethodnu saglasnost Vijeca ministara;

¢) donosi druge unutra$nje opée akte predvidene Zakonom o drZavnoj sluzbi u
institucijama Bosne i Hercegovine;



d) uroku od 60 dana od dana imenovanja, predlaze Vije¢u ministara godisnji program
rada Direkcije;

e) uroku od tri mjeseca od dana imenovanja, u skladu sa Zakonom, vrsi popunu radnih
mjesta prema Pravilniku o unutra$njoj organizaciji i sistematizaciji Direkcije;

f) u roku od Sest mjeseci od dana imenovanja, predlaze Vijecu ministara donoSenje
Strategije i plana raspolaganja i upravljanja drzavnom imovinom u skladu sa ovim
zakonom,;

g) podnosi izvjestaje o radu Direkcije i o svome radu Vijecu ministara, u skladu sa
Zakonom:;

h) wvrsiidruga prava i duZnosti direktora u skladu sa Zakonom.

Clan 27.
(Osiguravanje prostornih i drugih uslova za rad Direkcije)

(1) U roku od 60 dana od dana stupanja na snagu ovog zakona, Vije¢e ministara osigurava:

a) potrebne prostorije, opremu i druga materijalno-tehni¢ka sredstva za nesmetan rad
i ostvarivanje funkcija Direkcije;

b) finansiranje djelatnosti Direkcije iz BudZeta institucija Bosne i Hercegovine u
skladu sa Zakonom o finansiranju institucija Bosne i Hercegovine (,,Sluzbeni
glasnik BiH* broj: 61/04, 49/09, 42/12, 87/12 1 32/13);

¢) daje obavezujuée smjernice za rad Direkcije u vezi sa unapredenjem raspolaganja,
upravljanja, koristenja i zastite prirode i integriteta drZavne imovine u cjelini.

(2) Direkcija za svoj rad odgovara Vije¢u ministara u skladu sa Zakonom.

POGLAVLIJE VII - PROCJENA DRZAVNE IMOVINE

Clan 28.
(Procjena drzavne imovine)

(1) Drzavnom imovinom se ne smije raspolagati ili zamijeniti je ili na njoj uspostaviti
stvarno pravo ispod procijenjene vrijednosti, ako Zakonom nije drugacije odredeno.

(2) Nekretnine i druge stvari iz drZzavne imovine i za njih vezana materijalna i obligaciona
prava procjenjuje ovladteni procjenitelj vrijednosti nekretnina, imenovan na osnovu
zakona kojim se ureduju revizija ili sudski vjestak, imenovan na osnovu zakona kojim
se ureduje status i rad sudskih procjenitelja.

(3) Narugilac procjene je upravnik drzavne imovine. Procjena drzavne imovine na dan
sklapanja pravnog posla ne mozZe biti starija od 12 mjeseci.

(4) Upravnik se moZe odluciti za revidiranje procjene.

POGLAVLIJE VIII - RASPOLAGANJE DRZAVNOM IMOVINOM



Clan 29.
(Vrste i metode raspolaganja)

(1) Drzavna imovina, na osnovu ugovora, moZe biti ustupljena na koriStenje, upravljanje i
raspolaganje drZavnim organima, ustanovama i drugim organizacijama ¢iji je osnival
Bosna i Hercegovina, kao i organima, ustanovama i drugim organizacijama &iji su osnivaci

niZi nivoi vlasti u Bosni i Hercegovini, odnosno jedinice lokalne samouprave.

(2) Drzavna imovina moZe biti ustupljena na koriStenje, upravljanje i raspolaganje uz naknadu,
odnosno bez naknade, u skladu sa ovim zakonom.

(3) Drzavna imovina koju koristi Bosna i Hercegovina moZe se, izuzetno, kada to okolnosti
zahtijevaju, otuditi treéem licu, moZe se besplatno prenositi ili otuditi, te besplatno ustupiti
na koristenje, u skladu sa ovim zakonom.

(4) Postupak otudenja drzavne imovine provodi se po postupku i u skladu sa Zakonom o
javnim nabavkama i Zakonom o koncesijama Bosne i Hercegovine.

(5) O raspolaganju drzavnom imovinom u pogledu njenog otudenja, besplatnog prenoSenja
prava koritenja ili besplatnog ustupanja na koristenje pribavlja se miSljenje Direkcije.

(6) Pravobranilastvo BiH daje saglasnost na sve ugovore iz ovog ¢lana.

Clan 30.
(Ustupanje drzavne imovine potrebne za vrienje javne vlasti)

(1) Drzava Bosna i Hercegovina i svi niZi nivoi vlasti u Bosni i Hercegovini imaju pravo na
posjedovanje i koristenje drzavne imovine kao resursa iz ¢lana 15., 20. 1 22. ovog zakona,
koji su im potrebni za vrSenje njihovih nadleZnosti u skladu sa Ustavom BiH, zakonima
Bosne i Hercegovine, ustavom i zakonima entiteta, kantona i statuta jedinica lokalne
samouprave.

(2) O ustupanju drzavne imovine iz stava (1) ovog ¢&lana, odlucuje Vijeée ministara BiH na
osnovu kriterija koje donosi Parlamentarna skupstina Bosne i Hercegovine u roku od Sest
mjeseci od dana stupanja na snagu ovog zakona.

(3) Svi nivoi vlasti ¢e Direkeiji dostaviti elaborirani zahtjev za ustupanje drZzavne imovine na
raspolaganje, koristenje i upravljanje ili uspostavu drugog prava nad drzavnom imovinom,
vodedéi prvenstveno racuna o Ustavu BiH i principima iz ovog zakona. Zahtjev se dostavlja
u roku od jedne godine od dana stupanja na snagu ovog zakona.

(4) Direkcija ¢e, poStujuéi kriterije iz stava (2) ovog ¢lana, dostaviti prijedlog ustupanja
drzavne imovine Vijeéu ministara najkasnije u roku od tri mjeseca od dana zaprimanja
zahtjeva iz stava (3) ovog ¢lana. U okviru prijedloga odluke, Direkcija ¢e posebno utvrditi
upravnu imovinu koja je potrebna za vrSenje javne vlasti institucija u Bosni i Hercegovini,
o kojoj ¢ée se voditi posebna evidencija u okviru Jedinstvenog registra.

Clan 31.
(Odluka o ustupanju drzavne imovine)



(1) Vijeée ministara ¢e donijeti odluku o ustupanju drzavne imovine najkasnije u roku od tri
mjeseca po proteku roka iz ¢lana 30. stav (2) ovog zakona.

(2) Odluku iz stava (1) ovog €lana potvrduje Parlamentarna skupstina Bosne i Hercegovine,
najkasnije u roku od tri mjeseca po proteku roka iz ¢lana 30. stav (4) ovog zakona.

(3) Akte o ustupanju drzavne imovine priprema Direkcija, uz prethodno pribavljeno misljenje
PravobranilaStva BiH.

Clan 32.
(Besplatno raspolaganje ili otudenje drzavne imovine)

(1) Samo izuzetno, kada to okolnosti zahtijevaju, drzavna imovina se moze besplatno prenositi
ili otuditi samo ako je sticalac osoba javnog prava — entitet, Br¢ko Distrikt Bosne i
Hercegovine, kanton, opéina ili grad, te ima jasno izraZen ili opredijeljen javni interes i to:

a) zaizgradnju javnih zgrada ili drugih objekata;
b) za koriStenje ve¢ izgradenih javnih ili drugih objekata;
¢) zaupravljanje i koristenje ili prijenos javnog dobra.

(2) Smatra se da javni interes postoji, ako je stvar iz drZavne imovine namijenjena odgoju i
obrazovanju, sportu, zdravstvu, $kolstvu, socijalnoj zastiti, nauci, kulturi, javnoj upravi,
saobraéaju, energetici, putnoj i Zeljezni¢koj infrastrukturi, komunalnoj i vodnoj
infrastrukturi ili za potrebe odbrane drZave, drzavnih rezervi, sigurnosti gradana i njihove
imovine, zastiti od prirodnih i drugih nepogoda ili sprovodenju mjera ublaZavanja ili
saniranja elementarnih nepogoda, u skladu sa propisima o zastiti prirode.

Clan 33.
(Kolizija proceduralnih pravila odnosno propisa ovog zakona
sa drugim zakonima)

Prilikom zaklju¢ivanja pravnih poslova izmedu drZave i drugih osoba javnog prava, na osnovu
ovog ili drugog zakona, primjenjuju se odredbe ovog zakona kojima se ureduje upravljanje
drzavnom imovinom.

POGLAVLJE IX - ZASTITA I PRAVNO ZASTUPANJE DRZAVNE IMOVINE

Clan 34.
(Pravna zaStita)

(1) Zastitu prava i pravnih interesa u vezi sa drzavnom imovinom Bosne i Hercegovine, kao i
u vezi sa opéim dobrima, javnim dobrima i dobrima od opéeg interesa, pred sudovima i
drugim drZzavnim organima u zemlji i inostranstvu vr§i Pravobranilastvo BiH.



(2) Svi nadlezni organi u Bosni i Hercegovini su duzni da pruZe svu neophodnu pomo¢ u
pogledu zastite drzavne imovine, opéih dobara, javnih dobara i dobara od opceg interesa,
iz ovog ili drugog zakona u Bosni i Hercegovini.

Clan 35.
(Dostavljanje ugovora)

(1) Zakljudeni ugovori o sticanju i raspolaganju nepokretnim i pokretnim stvarima i drugim
dobrima veée vrijednosti u drzavnoj imovini dostavljaju se Pravobranilastvu BiH,
Tuzilastvu BiH i Uredu za reviziju institucija Bosne i Hercegovine, u roku od 15 dana od
dana ovjere.

(2) Ugovori iz stava (1) ovog ¢lana, dostavljaju se i Direkciji, odnosno organu uprave
nadleznom za poslove imovine, u roku od 15 dana od dana ovjere, radi vodenja evidencije
u skladu sa ovim zakonom.

Clan 36.
(Nadzor)

Nadzor nad primjenom ovog zakona vrsi Ministarstvo finansija i trezora Bosne i Hercegovine.

POGLAVLJE X - KAZNENE ODREDBE

Clan 37.
(Prekrsaji i kazne)

(1) Kaznom zatvora od 30 do 60 dana i nov&éanom kaznom od 5.000 KM do 20.000 KM kaznit
ée se za prekr3aj odgovorno lice u instituciji, organu ili tijelu Bosne i Hercegovine, entiteta
ili drugog niZeg nivoa vlasti i jedinice lokalne samouprave, koje donese akt o raspolaganju,
koristenju i upravljanju nepokretnostima u drzavnoj imovini suprotno ovom zakonu ili akt
kojim se vr$i nezakonito koristenje, upravljanje ili raspolaganje opéim dobrima, javnim
dobrima i dobrima od opdéeg interesa;

(2) Nov¢éanom kaznom od 5.000 do 10.000 KM kaznit ¢e se za prekrSaj odgovorno lice u
instituciji, organu ili tijelu Bosne i Hercegovine, entiteta ili drugog niZeg nivoa vlasti i
jedinice lokalne samouprave ako:

a) raspolaZe, koristi drzavnu imovinu i njome upravlja suprotno ovom zakonu ili se vrsi
nezakonito koristenje, upravljanje ili raspolaganje op¢im dobrima, javnim dobrima i

dobrima od opceg interesa;

b) ne vodi evidenciju o stanju, vrijednosti i kretanju sredstava u drzavnom vlasniStvu na
naéin propisan ovim zakonom;

¢) u propisanom roku ne dostavi Direkciji podatke iz evidencije koju vodi u cilju vodenja
jedinstvene evidencije i Jedinstvenog registra u skladu sa ovim zakonom;

d) u propisanom roku ne dostavi ugovor iz ¢lana 35. 1 45. ovog zakona.



POGLAVLJE XI - PRIJELAZNE I ZAVRSNE ODREDBE

Clan 38.
(Pretvaranje prava KoriStenja u pravo vlasnistva)

(1) Pravo koristenja odnosno trajnog koristenja na zemljistu u drzavnom vlasnistvu, u smislu
ovog zakona, koje je u okviru generalnog urbanisti¢kog plana, detaljnog urbanisti¢kog ili
regulacionog plana, urbanisti¢ckog projekta i lokalne studije lokacije upisano na Bosnu i
Hercegovinu, jedinicu lokalne samouprave, javnu sluzbu &iji je osnival Bosna i
Hercegovina, odnosno jedinicu lokalne samouprave, danom stupanja na snagu ovog zakona
postaje drzavno vlasnidtvo Bosne i Hercegovine, odnosno imovina jedinice lokalne
samouprave, ¢ime se ne dira u prava fizi¢kih lica i privrednih druStava u procesu
pretvaranja prava iz druStvene svojine u smislu Zakona o svojinsko-pravnim odnosima.

(2) Izuzetno od ¢lana 17. ovog zakona, zemljiste — katastarske parcele na kojima su izgradeni
objekti drzavnih organa, javnih sluzbi ¢&iji je osniva¢ Bosna i Hercegovina i ustanova iz
oblasti obrazovanja, nauke, zdravstva i socijalne zastite, sporta i fizicke kulture, a koje su
u drzavnom vlasnistvu, upisuju se kao vlasni$tvo Bosne i Hercegovine.

(3) Zemljiste van generalnog urbanisti€kog plana, detaljnog urbanisti¢kog plana, urbanistiCkog
projekta i lokalne studije lokacije na kome organi i sluzbe iz stava (1) ovog ¢lana imaju
pravo koriStenja, odnosno trajnog koristenja, postaje vlasniStvo Bosne i Hercegovine,
izuzev ako su to zemljiSte stekli u valjanom pravnom poslu i na osnovu zakona
(kupoprodaja, poklon i sl.).

Clan 39.
(RjeSavanje sporova u vezi pripadanja stvari iz drZavne imovine)

(1) Svi upravni i sudski postupci koji se vode u vezi sa drzavnom imovinom opéim dobrima,
javnim dobrima i dobrima od opceg interesa iz ovog zakona, zavrsit ¢e se po ovom
zakonu.

(2) U slu¢aju spora u vezi drzavne imovine, koji se pojavi oko vlasnistva, ustupanja, koriStenja,
upravljanja i raspolaganja, upisa prava vlasni§tva odnosno uknjizbe ili bilo kojeg drugog
prava u vezi sa drzavnom imovinom, te upravljanja, koriStenja i raspolaganja opéim
dobrima, javnim dobrima i dobrima od opéeg interesa nadleZan je Sud Bosne i
Hercegovine.

Clan 40.
(Obaveza organa i javnih sluzbi)

(1) Drzavni organi i institucije, te javne sluzbe ¢iji je osniva¢ Bosna i Hercegovina, odnosno
entiteti i drugi niZi nivoi vlasti, duzni su da izvr§e popis, procjenu 1 evidentiranje
nepokretnih stvari koje su u njihovoj nadleznosti, u roku od jedne godine od dana stupanja
na snagu ovog zakona i podatke o imovini dostave organu uprave nadleZnom za poslove
imovine.




(2) Organi uprave iz stava (1) ovog ¢lana, duZni su u roku od 30 dana od izvrSenog popisa,
procjene i evidentiranja nepokretnih stvari, evidencije o imovini sa pripadaju¢im podacima,
dostaviti Direkciji za upravljanje i evidenciju drzavne imovine.

Clan 41.
(Popis, procjena i evidencija)
Drzavni organi i javne sluzbe ¢iji je osniva¢ Bosna i Hercegovina, odnosno entiteti i drugi niZi
organi vlasti i javne sluZbe ¢&iji su oni osnivadi, duzni su izvr$iti popis, procjenu i evidentiranje
nepokretnih i pokretnih stvari koje koriste, u roku od Sest mjeseci od dana stupanja na snagu
ovog zakona.

Clan 42.
(Uspostavljanje jedinstvene evidencije)

Direkcija za upravljanje i evidenciju imovine, odnosno organ uprave za poslove imovine
entiteta odnosno drugog nivoa vlasti, duZna je da uspostavi jedinstvenu evidenciju nepokretnih
stvari iz drzavne imovine, u roku od tri mjeseca od dana stupanja na snagu ovog zakona.

Clan 43.
(Upis prava u katastar i zemljiSnu knjigu)

(1) Organ uprave nadleZan za poslove imovine ¢e, u skladu sa ovim zakonom, podnijeti zahtjev
organu uprave nadleZnom za poslove Katastra, radi upisa prava drZzavnog vlasnistva ili
nekog drugog imovinskog prava na nekretninama u drZavnoj imovini u katastru nekretnina,
u roku od tri mjeseca od dana dostavljanja, u skladu sa Zakonom.

(2) Organ uprave nadleZan za poslove katastra ¢e drzavno vlasnistvo ili neko drugo imovinsko
pravo iz stava (1) ovog ¢lana upisati kao drzavno vlasni$tvo Bosne i Hercegovine ili kao
imovinu drugog korisnika u roku od 60 dana, sa naznakom subjekta prava raspolaganja u
skladu sa ovim zakonom.

Clan 44.
(Upis prava vlasniStva)

Prava na dobra, za koje se utvrdi da su steCena zajedni¢kim ulaganjem iz javnih sredstava
Bosne i Hercegovine, odnosno javnih sredstava entiteta ili drugih nivoa vlasti, upisat ¢e se u
zemljisne knjige kod nadleznih sudova i katastre nekretnina kod nadleZnih organa uprave i
upravnih organizacija u Bosni i Hercegovini na Bosnu i Hercegovinu, odnosno entitet ili drugi
nivo vlasti, srazmjerno izvr§enim ulaganjima.

Clan 45.
(Dostavljanje ugovora organu uprave nadleZznom za imovinu)

Ugovore o raspolaganju imovinom, koja u skladu sa ovim zakonom, pripada drZavnoj imovini
(ugovore o prodaji, o zakupu, o davanju na privremeno koristenje, i sl.), koji su zaklju€eni do
stupanja na snagu ovog zakona, nadleZni organi su duzni dostaviti organu uprave nadleZznom
za poslove imovine, u roku od tri mjeseca od dana stupanja na snagu ovog zakona.



Clan 46.
(IzvjeStavanje o stanju drZzavne imovine)

(1) Direkcija za upravljanje i evidenciju drzavne imovine ¢e, u roku od 12 mjeseci od stupanja
na snagu ovog zakona, Vije¢u ministara podnijeti izvjeStaj o stanju drZavne imovine u
Bosni i Hercegovini.

(2) O stanju drzavne imovine iz stava (1) ovog ¢lana Vije¢e ministara ¢e podnijeti izvjeStaj
Parlamentarnoj skupstini u roku od 18 mjeseci od dana stupanja na snagu ovog zakona.

Clan 47.
(Podzakonski akti)

Podzakonske i druge opée akte za provodenje ovog zakona nadleZni organi vlasti Bosne i
Hercegovine ¢e donijeti u roku od $est mjeseci od dana stupanja na snagu ovog zakona.

Clan 48.
(Finansijska sredstva za provodenje ovog zakona)
Za provodenje ovog zakona potrebno je osigurati finansijska sredstva u BudZetu institucija
Bosne i Hercegovine, kao i u budZetima svih drugih nivoa vlasti u Bosni i Hercegovini.
Clan 49.
(Prestanak vazenja zakona i drugih propisa)
Stupanjem na snagu ovog zakona prestaju da vaZe:

a) Zakon o privremenoj zabrani raspolaganja drzavnom imovinom Bosne i Hercegovine
(,,Sluzbeni glasnik BiH*, broj: 18/05, 29/06, 41/07, 74/07, 99/07, 58/08 i 22/22).

b) Svaki zakon, drugi pravni propis ili opéi akti kojim se, suprotno ovom zakonu,
ureduju pitanja imovine koja pripada drZavnoj imovini u skladu sa ovim zakonom.

Clan 50.
(NiStavost raspolaganja drzavnom imovinom i upisa prava)

(1) Svaki zakon, podzakonski akt, odluka, ugovor ili bilo koji drugi pravni akt bilo kojeg
organa vlasti Bosne i Hercegovine ili u Bosni i Hercegovini, kojim se raspolagalo ili se
raspolaze stvarima iz ¢lana 4. ovog zakona suprotno odredbama ovog zakona, nistav je.

(2) Nadlezni sudovi i organi uprave nadleZni za poslove nekretnina, zemlji$no-knjiZni uredi i
katastri, po sluzbenoj duzZnosti, po sili ovog zakona, izvrSit ¢e brisanje u javnim



evidencijama o nepokretnostima, svih upisa o pravu na nekretninama koji su u suprotnosti
sa ovim zakonom.

Clan 51.
(Stupanje na snagu)

Ovaj zakon stupa na snagu osmog dana od dana objavljivanja u ,,Sluzbenom glasniku BiH".

\
\

|

\

Broj:
Sarajevo
Predsjedavajuéi Predsjedavajuéi
Predstavni¢kog doma Doma naroda
Parlamentarne skupStine Parlamentarne skupstine

S.I. S.I.




OBRAZLOZENJE
ZAKONA O DRZAVNOJ IMOVINI

I USTAVNOPRAVNI OSNOV

Ustavni osnov za dono3enje Zakona o drzavnoj imovini od strane Parlamentarne skupStine
Bosne i Hercegovine sadrzan je u ¢lanu I/1, ¢lanu 1/2, €lanu I11. u vezi sa ¢lanom II. Aneksa II.
na Ustav, i ¢lanu IV.4.a) Ustava Bosne i Hercegovine.

Na osnovu ¢lana I/1 i ¢lana I11/3.b) Ustava, u vezi sa ¢lanom 2. Aneksa II. uz Ustav Bosne i
Hercegovine, Bosna i Hercegovina je nosilac prava vlasni§tva (tj. titular) na cjelokupnoj
drzavnoj imovini nad kojom je bivia Socijalisti¢ka republika Bosna i Hercegovina imala pravo
raspolaganja i upravljanja do 31. 12. 1991. godine i nad kojom je Republika Bosna i
Hercegovina postala nosilac prava vlasnistva u skladu sa Zakonom o pretvorbi druStvene
svojine iz 1994. godine (“Sluzbeni list R BiH” br.33/94), te je, na osnovu ¢lana I1I/3.b) Ustava,
nosilac prava vlasnistva na cjelokupnoj imovini koja je pripala Bosni i Hercegovini po Aneksu
A medunarodnog Sporazuma o pitanjima sukcesije (“SluZbeni glasnik BiH-Medunarodni
ugovori”, br.10/2001).

Na osnovu ¢&lana 1V/4.a. Ustava Bosne i Hercegovine, Parlamentarna skupStina Bosne i
Hercegovine je ovlastena da donosi zakone radi provedbe odluka Predsjednistva ili radi
izvravanja odgovornosti Parlamentarne skupstine Bosne i Hercegovine po ovome Ustavu.

II RAZLOZI ZA DONOSENJE ZAKONA

Zakon o drzavnoj imovini je nesumnjivo, jedan od najvaZnijih zakona koji treba usvojiti
Parlamentarna skupstina Bosne i Hercegovine od Dejtona do danas.

Kao pravni sljednik Republike Bosne i Hercegovine, Bosna i Hercegovina je titular drzavne
imovine, §to znadi da je i nosilac prava vlasni$tva na cjelokupnoj toj imovini, s tim da institucije



Bosne i Hercegovine, ali i bosanskohercegovalki entiteti i svi drugi nivoi vlasti u BiH mogu
nadleznosti, u onoj mjeri u kojoj bi mogli biti ovlasteni zakonom koji donese Parlamentarna
skupstina Bosne i Hercegovine.

S druge strane, od potpisivanja i stupanja na snagu Opcéeg okvirnog sporazuma za mir u Bosni
i Hercegovini, drzava Bosna i Hercegovina nije uspjela relevantnim zakonom na drZavnom
nivou urediti pravnu materiju raspolaganja, koristenja i upravljanja drzavnom imovinom, niti
je mogla sprije¢iti neustavno otudivanje drZavne imovine, njeno koriStenje i nezakonito
raspolaganje, iako su u vezi sa drzavnom imovinom doneseni ne samo Zakon o privremenoj
zabrani raspolaganja drZavnom imovinom koji je jo§ na pravnoj snazi, nego su donesene i
brojne konaéne i obavezujuce odluke Ustavnog suda Bosne i Hercegovine, kao i vise desetina
pojedinacnih pravomoc¢nih presuda redovnih sudova, odnosno Suda Bosne i Hercegovine po
tuzbama Bosne i Hercegovine u imovinskopravnim sporovima kojima se nastojalo zastititi
vlasni$tvo i integritet drzavne imovine.

U proteklom vremenu (2008. i 2016. godine) zabiljeZena su najmanje dva pokusaja odredenih
parlamentarnih grupa da pripreme i u zakonodavnu proceduru, Parlamentarnoj skupstini Bosne
i Hercegovine upute jedan takav zakon. Medutim, nijedan pokusaj nije doZivio parlamentarnu
raspravu.

Bosna i Hercegovina je i danas bez Zakona o drZavnoj imovini.

U meduvremenu, u posljednjih 30 godina, drZavna imovina se prisvajala od strane onih koji to
pravo nisu imali: entitet Republika Srpska je u vise svojih neustavnih zakona pokuSavala pitanje
drzavne imovine pravno uredivati svojim zakonima i propisima, dok je istovremeno drZavnu
imovinu prisvajala, preknjizavala u sudskim i katastarskim evidencijama, njome je nezakonito
raspolagala i otudivala je na neustavan, dakle, nepravan nadin, dok se u Federaciji Bosne i
Hercegovine, drzavna imovina na isti na¢in kao i u Republici Srpskoj, ali bez donoSenja
entitetskih zakona ili drugih propisa, fakti¢ki na isti na¢in kao i u Republici Srspkoj raspolagalo,
ista se preknjizavala, uzurpirala, otudivala bez ikakvog obzira i ikakve odgovornosti. I danas je
tako.

Nije poznato koliko je drzavne imovine u Bosni i Hercegovini na protivpravan nacin
preknjiZeno, uzurpirano, oteto, otudeno i zloupotrijebljeno. Moguce je da se do takvih saznanja
dode tek nakon 3to Bosna i Hercegovina, u godinama koje slijede, temeljem svoga prava titulara
sve drZzavne imovine, a sve u skladu sa Zakonom o drZzavnoj imovini, osigura njenu zastitu, ali
i utvrdi obim i dubinu njene devastacije, pljacke i otudenja.

Imajudi u vidu navedeno, nuzno je bilo pristupiti pripremi Zakona o drZavnoj imovini kojim ¢e
se na cjelovit nac¢in, i u skladu sa pravima i obavezama drZzave Bosne i Hercegovine koje se
ticu titulara sve drZavne imovine, urediti pitanje obuhvata drzavne imovine, prava drZave da
svom imovinom raspolaze u skladu sa ovim zakonom, ali i da drzavnu imovinu stavi na
koristenje, upravljanje i raspolaganje svim institucijama Bosne i Hercegovine, kao i svim



drugim nivoima vlasti u Bosni i Hercegovini u mjeri u kojoj im je takva imovina potrebna za
vrienje vlasti u skladu sa Ustavom, zakonom, statutom i drugim propisima u Bosni i
Hercegovini.

Fundamentalni pravni osnov za dono3enje Zakona o drZzavnoj imovini Bosne 1 Hercegovine
sadrzan je u Opéem okvirmom sporazumu za mir u Bosni i Hercegovini (u daljem tekstu:
Dejtonski mirovni sporazum), Aneksu 4. Ustavu Bosne i Hercegovine koji je dio Dejtonskog
mirovnog sporazuma, Sporazumu o pitanjima sukcesije bive Socijalisticke Federativne
Republike Jugoslavije, i konaénim i obavezujuéim odlukama Ustavnog suda Bosne i
Hercegovine.

Dejtonskim mirovnim sporazumom' postignute su pravne i drzavne nagodbe, medu kojima su
najvaznije, priznanje drzave Bosne i Hercegovine od strane susjednih drzava, sastav vlade,
podjela nadleznosti izmedu drZave i entiteta, institucije, te, glasanje i povratak izbjeglica i
raseljenih lica.

Bosna i Hercegovina ima medunarodni pravni kontinuitet.

Kao pravni slijednik Republike Bosne i Hercegovine, Bosna i Hercegovina je nosilac prava
vlasni$tva na cjelokupnoj imovini, ali entiteti i drugi nivoi vlasti mogu koristiti ili imati u
vlasni$tvu onu imovinu koja im je potrebna za vrenje njihovih pojedina¢nih nadleZnosti, u onoj
mjeri u kojoj bi mogli biti ovlasteni zakonom koji donese Parlamentarna skup$tina Bosne i
Hercegovine.

Prema ¢lanu I/1 Ustava, Republika Bosna i Hercegovina, €ije je zvani¢no ime od sada “Bosna
i Hercegovina”, nastavlja svoje pravno postojanje prema medunarodnom pravu kao drZzava sa
unutra$njom strukturom modifikovanom ovim ustavom i sa postoje¢im medunarodno priznatim
granicama. Ona ostaje drzava ¢lanica Ujedinjenih nacija i moZe kao Bosna i Hercegovina
zadrzati ili zatraZiti da bude primljena u organizacije unutar sistema Ujedinjenih nacija, kao i
druge medunarodne organizacije.

Bosna i Hercegovina je prema ¢lanu 1/2. Ustava BiH, pravna drzava.

! Op¢i okvirni sporazum za mir u Bosni i Hercegovini, poznat kao Dejtonski mirovni sporazum, pravni je akt
sporazumnog karaktera parafiran u vojnoj zraénoj luci Right-Peterson kod Daytona, u ameri¢koj drzavi Ohio, da
bi se zvani¢no prekinuo rat u Bosni i Hercegovini, koji je trajao od 1992. do 1995. Sporazum se naro€ito bavio
budu¢im upravnim i ustavnim uredenjem Bosne i Hercegovine.

Konferencija je trajala od 1.novembra do 21. novembra 1995.godine. Glavni u¢esnici su bili predstavnici Bosne i
Hercegovine (A. Izetbegovic), kao Zrtva udruzenog zlo¢inatkog poduhvata susjednih drzava i Srbije, hrvatski
predsjednik F. Tudman, i srbijanski predsjednik S. Milo%evi¢, predstavnici zemalja agresora na Bosnu i
Hercegovinu.

Glavni voditelj konferencije bio je ameri¢ki posrednik Richard Holbrook i general Wesley Clark koji su svjedo¢ili
u ime SAD, a ostali svjedoci Mirovnog sporazuma su bili: Francuska, Ujedinjeno Kraljevstvo, Njemacka, Rusija
i Evropska Unija.



To znaci da je Bosna i Hercegovina “drZava zakona” u kojoj vlada podjela vlasti za koju vazi
princip da ljudska prava i slobode mogu biti ograni¢eni jedino zakonom, pa se vrednuje

postivanje procesnih zakona.”?

Prema ¢lanu I/2. Ustava Bosne i Hercegovine, Bosna i Hercegovina je 1 “drzava pravde”, $to
zna¢i da “sadrZajne, materijalne komponente pravne drZave ¢ine materijalni principi, prije
svega, princip obaveze da se postuju ljudska prava i slobode.”

Prema ¢lanu III. Ustava Bosne i Hercegovine, kojim se propisuje nadleZznost i odnosi izmedu
institucija Bosne i Hercegovine i entiteta, Bosna i Hercegovina je nadleZzna da zakonom uredi
pitanje drzavne imovine.

Podjela nadleZnosti izmedu drzave i entiteta, prema ovom ¢lanu, mora se tumaciti u odnosu na
cjelokupan Ustav Bosne i Hercegovine, kao i da su entiteti nadlezni samo onda ako odredeno
materijalno pravno podruéje, na osnovu i u skladu sa ovim ¢lanom, ne pripada drzavi. Ovakvo
tumacenje ¢lana III. Ustava Bosne i Hercegovine, o¢igledno je potvrdeno i brojnim relevantnim
kona¢nim i obavezuju¢im odlukama Ustavnog suda Bosne i Hercegovine u pogledu pravnog
uredenja drzavne imovine.

Na osnovu ¢lana II/1. Ustava Bosne i Hercegovine, Medunarodne obaveze impliciraju
nadleZnost Bosne i Hercegovine.

Naime, na osnovu ¢lana II/1. Ustava Bosne i Hercegovine, Bosna i Hercegovina i oba entiteta
duzni su osigurati najvisi nivo medunarodno priznatih ljudskih prava i osnovnih sloboda. Sva
lica na teritoriji Bosne i Hercegovine uZivaju ljudska prava i slobode iz ¢lana 1I/2. (€lan
[1/3.Ustava Bosne i Hercegovine). UZivanje prava i sloboda predvidenih u ¢lanu II. Ustava ili
u medunarodnim sporazumima navedenim u Aneksu I. uz Ustav Bosne i Hercegovine
osigurano je svim licima u Bosni i Hercegovini bez diskriminacije (€lan II/4. Ustava Bosne i
Hercegovine). Na osnovu ¢lana I1/6. Ustava Bosne i Hercegovine, Bosna i Hercegovina i svi
sudovi, ustanove, organi vlasti, te organi kojima posredno rukovode entiteti, ili koji djeluju
unutar entiteta moraju da primjenjuju ljudska prava i slobode iz ¢lana II/2. Ustava Bosne 1i
Hercegovine.

Iz ove medunarodnopravne odgovornosti drzave Ustavni sud Bosne i Hercegovine je u nizu
svojih odluka utvrdio odgovarajuca pravila o nadleZznostima drZzave Bosne 1 Hercegovine, kako
bi adekvatno odgovorila na obaveze prema svim svojim gadanima na cijeloj drZavnoj teritoriji.

Jedno od takvih pitanja je i obaveza drzave Bosne i Hercegovine da svojim zakonom uredi
pitanja drZavne imovine.

2 Ustav Bosne i Hercegovine, Steiner/Ademovi¢, Fondacija Konrad Adenauer Stiftung, Program pravna
drzava/Jugoisto¢na Evropa, Sarajevo, 2010.

3 Ibid.



Prema ¢lanu IV. a) Ustava Bosne i Hercegovine, Parlamentarna skupstina Bosne 1 Hercegovine
je nadlezna za donoSenje zakona koji su potrebni za provodenje odluka Predsjednistva ili za
vrenje funkcija Skupstine prema ovom ustavu.

Prema samom Ustavu, nesporna je nadleZnost Parlamentarne skupstine Bosne i Hercegovine
da donese Zakon o drzavnoj imovini.

Takva ustavna nadleznost izri¢ito je potvrdena i kona¢nim i obavezujué¢im odlukama Ustavnog
suda Bosne i Hercegovine, kojima je nesumnjivo utvrdena nadleZnost Bosne i Hercegovine da
ureduje pravnu materiju drZzave imovine.

Naime, nizom odluka Ustavnog suda Bosne i Hercegovine upotpunjen je puni obim nadleznosti
drzave Bosne i Hercegovine da donosi zakone kojima se osigurava i provodi kontinuitet Bosne
i Hercegovine prema medunarodnom pravu, kojima se Bosna i Hercegovina gradi kao pravna
drzava, s pravom i obavezom da donosi zakone kojima svojim gradanima garantuje pravnu
sigurnost i osigurava najvisi nivo medunarodno priznatih ljudskih prava i osnovnih sloboda. U
takve zakone nesumnjivo spada i Zakon o drzavnoj imovini.

Potvrdujuéi takvu nadleZnost Bosne i Hercegovine, Ustavni sud Bosne i Hercegovine je u
svojim odlukama (Odluka br. U- 1/11) istovremeno utvrdio da entitet Republika Srspka nema
ustavnu nadleZnost za reguliranje pravne materije koja je predmet neustavnog zakona, te da
takvo reguliranje nije u skladu sa ¢l. I/1, ¢l. 111/3.b) I ¢1. IV/4.e) Ustava Bosne i Hercegovine
(Odluka br.U-4/21) jer se radi o regulativnoj nadleZnosti drzave, a ne entiteta ili drugog nizeg
nivoa vlasti.

Takva nadleznost Bosne i Hercegovine potvrdena je i pravosnaZznim presudama Suda Bosne i
Hercegovine u imovinskopravnim sporovima izmedu drZzave Bosne i Hercegovine 1 entiteta,
kojima je potvrdena stvarna nadleznost Suda BiH kao i aktivna legitimacija drzave BiH u
konkretnoj pravnoj zastiti drzavne imovine.

U tom smislu, Sud Bosne i Hercegovine je ve¢ donosio presude u imovinskopravnim sporovima
izmedu drZave Bosne i Hercegovine i entiteta, kao npr. §to su presude u predmetima br. P-
254/06; br. S1 3 P016159 14 P od 03.07.2015; br. S1 3 P 016159 16 Rev, od 24. novembra
2016; br. S1 3 P 016159 Gz 15, od 2707.2016; u kojem je Republika Srpska, tj. TuZena,
podnijela apelaciju/zahtjev za preispitivanje pravomoc¢nih presuda, ponavljaju¢i prigovore
stvarne nadleZnosti Suda Bosne i Hercegovine i aktivu legitimaciju TuZiteljice drzave Bosne 1
Hercegovine (AP -548/17) koja je u konacnici, odbijena kao neosnovana.

Iz navedenog se nesumnjivo zakljuéuje da, bilo koji entitetski sud nije nadleZan na osnovu
entitetskog propisa, da postupa i odluéuje u konkretnom sudskom sporu, jer postoji poseban
zakon na drZavnom nivou.




Nadalje, ¢injenica je da postoji pravna zabrana raspolaganja drZavnom imovinom sve do
donoSenja drZzavnog zakona o drzavnoj imovini.

Naime, Zakonom o privremenoj zabrani raspolaganja drzavnom imovinom (“Sluzbeni glasnik
BiH” br.18/05 do 58/08 i 22/22) propisano je da je svaka promjena prava vlasniStva nad
drzavnom imovinom zabranjena.

OHR/Visoki predstavnik u Bosne i Hercegovine je donio izriCite zabrane, kao i upute o
pravnom ovlastenju Bosne i Hercegovine za donosenje drzavnih zakona o uredenju statusa i
prava na drZavnoj imovini §to je sve potvrdeno i u odlukama Ustavnog suda Bosne i
Hercegovine, posebno, u odlukama br. U-8/19 (poljoprivredno zemljiste), br. U-9/19
(unutradnje vode i plovidba) ili npr. Ap-3399/19.

Predmetni zakoni, odluke Ustavnog suda Bosne i Hercegovine, ukljuCujuéi i zabrane
raspolaganja drzavnom imovinom, svojim odredbama stavljaju u status drzavnu imovinu
(restitution in integrum, tj. drzavu kao titulara i daju njeno pojmovno i pravno definiranje) s
pravnim stanjem na dan 31.12.1991. godine, odnosno kada je u pitanju sukcesijska imovina
bivie SFRJ ( odredbe &l. 2. Aneksa A i €l.7. Sporazuma o pitanjima sukcesije), na dan
proglasenja neovisnosti drZava sljednica, a za BiH je to na dan 01.03.1992. godine.

Dakle, prema citiranim zakonima, sudskim odlukama i zabranom raspolaganja, sva
raspolaganja drzavnom imovinom/nekretninama BiH su niStavna, i ove zakonske zabrane
ostaju na snazi sve do donosenja “prihvatljivog i odrzivog rjeSenja”, odnosno, do dono3enja
zakona od strane Parlamentarne skupstine Bosne i Hercegovine ili ako OHR ne odlu¢i drugacije
(€l. 4. Zakona o zabrani raspolaganja...)

Izjednacavanje vlasni¢kih prava nad teritorijom sa vlasnistvom nad zemljiStem nema uporista
u Ustavu Bosne i Hercegovine ni komparativnom ustavnom pravu.

Naime, Aneks 2. uz Opéi okvirni sporazum za mir u Bosne i Hercegovine predvida
administrativno, ali ne i bilo koje drugo razgraniGenje izmedu dva entiteta. Medutim, Mirovni
sporazum ne predvida bilo kakvo “razgrani¢enje” izmedu entiteta i drZave Bosne i
Hercegovine, jer, bilo kakvo razgraniCenje izmedu entiteta i drzave Bosne i Hercegovine, na
kojem insistira Republika Srspka, jednostavno nije ni pravno ni fakticki moguce.

U prilog tome govore i &injenice da tokom pregovora u Dejtonu strane nisu postigle sporazum
oko dodjele kontrole entitetima u podru¢ju Brékog, te je ¢lanom V. Aneksa 2. predvidena
“Arbitraza za podru¢je Brékog” ¢ime je omoguceno da se strane “sloZze na obavezujuCu
arbitrazu o spornom dijelu meduentitetske linije razgranienja u podru¢ju Brékog”. S tim u
vezi, evidentno je da su Republika Srpska i Federacija Bosne i Hercegovine bile jedine strane
u postupku u vezi sa Arbitrazom za oblast Brékog i da Kona¢na odluka Arbitraznog tribunala
od 5.marta 1999. godine, predvida konaénu i obavezujuéu odluku o sporu izmedu dva entiteta
oko meduentitetske linije razgrani¢enja u oblasti Brckog.



Sto se ti¢e navodnih argumenata Republike Srspke kojim se izjedna¢avaju vlasni¢ka prava nad
teritorijom sa vlasni§tvom nad zemljitem i objektima na zemljistu, apsolutno je tatno da u
Ustavu Bosne i Hercegovine niti u komparativnom ustavnom pravu takav zakljucak ne nalazi
nikakvog pravnog osnova. Naprotiv, takva tumacenja i takva veza bi mogla proizvesti apsurdne
posljedice: na primjer, uspostava vlasni¢kih prava nekog pojedinca nad odredenim zemljiSnim
Cesticama mozZe predstavljati naru$avanje “nacela 51:49”. Takoder, vlasni$tvo stranog pravnog
lica nad odredenim zemljinim esticama koje se nalazi na teritoriji jednog entiteta znacilo bi
da bi takvo zemljiste postalo strana teritorija, §to je apsurdno i sa stanoviSta Ustava Bosne 1
Hercegovine neprihvatljivo. Arbitrazni tribunal za spor oko meduentitetske linije razgranicenja
u oblasti Brékog prepoznao je ovu razliku izmedu vlasni$tva nad teritorijom i vlasniStva nad
javnom imovinom ukljuéujucéi i zemljiste u svom Aneksu Konac¢ne odluke od 18. avgusta 1999.
godine.

Nadalje, tvrdnjama Republike Srspke da su samo entiteti u Bosni i Hercegovini vlasnici
teritorije, da drZava postoji samo onoliko dugo i sve dotle dok se sastoji od dvaju entiteta, te da
bi drzava bez entiteta koji &ine njenu strukturu bila virtualni subjektivitet, negira se postojanje
Bosne i Hercegovine, negiraju se atributi i nadleZnosti drZzave u pogledu njene teritorije prema
Ustavu Bosne i Hercegovine, te se negiraju i suverenitet i teritorijalni integritet drzave, Sto je
protivno ne samo domaéem nego i medunarodnom pravu koje je sastavni dio Ustava Bosne i
Hercegovine. Stoga, nema sumnje da je prema Ustavu, ali i prema Mirovnom sporazumu u
cjelini, jedino drzava Bosna i Hercegovina dobila “atribut drzavne teritorije” kako u smislu
domaceg ustavnog prava, tako i u smislu medunarodnog prava.

Prema tome, suprotno tvrdnjama Republike Srspke, Ustav Bosne i Hercegovine ne ostavlja
prostora za bilo kakav “suverenitet entiteta” ili pravo na ‘“samoorganizovanje” zasnovano na
ideji “teritorijalne odvojenosti”. Prema ¢lanu I11/2. Ustava, entiteti su podredeni suverenitetu
Bosne i Hercegovine jer Ustav Bosne i Hercegovine nije priznao ni Federaciju Bosne 1i
Hercegovine ni Republiku Srspku kao “drzave”, ve¢ ih je, umjesto toga nazvao “entitetima”, a
njihove nadleznosti u smislu ¢lana I11/3 Ustava Bosne i Hercegovine, ni na koji nacin nisu izraz
njihove “drzavnosti” ve¢ proizilaze iz ove raspodjele ovlaStenja iz Ustava Bosne i

Hercegovine.*

Imajuéi u vidu navedeno, pitanja koja postavlja Republika Srspka oko tzv. teritorijalnog
razgrani¢enja izmedu dva entiteta ni na koji na¢in ne utiGu na vrSenje nadleZnosti od strane
Bosne i Hercegovine na njenoj cijeloj teritoriji, niti na sposobnost institucija Bosne i
Hercegovine da budu vlasnici imovine koja se nalazi na podru¢ju bilo kojeg entiteta.

Takav pristup potvrdio je i Sud Bosne i Hercegovine u predmetu br.P-254/06 od 3. oktobra
2008.godine. Sud je potvrdio da Bosna i Hercegovina ima vlasni¢ki interes u drZzavnoj imovini
u skladu sa ¢lanom I/1. Ustava. U tom predmetu, drzava je tvrdila da je jedna institucija
Federacije Bosne i Hercegovine bespravno usla u posjed nekretnina koje se nalaze u Sarajevu,

4 Pisana zapaZanja Pravnog odjela Ureda visokog predstavnika u vezi sa zahtjevom Republike Srspke u predmetu
br. U-1/11.




a koje su upisane kao drZavna imovina na kojima je pravo raspolaganja imala Socijalisticka
Republika Bosna i Hercegovina. Sud je odlucio da je “...Federacija Bosne i Hercegovine
povrijedila integritet i pravni kontinuitet imovine tuZiteljice drzave Bosne i Hercegovine kao
pravnog sljednika Republike Bosne i Hercegovine...”

Kona¢no, u vezi sa iskljué¢ivim pravom drzave Bosne i Hercegovine da drzavnim zakonom
uredi pravnu materiju drzavne imovine, i osporavanje takvog prava od strane Republike Srspke
koja s tim u vezi stvara konfuziju pozivajuéi se na Dejtonski mirovni sporazum i modificirano
unutradnje ustrojstvo Bosne i Hercegovine u omjeru 51% Federacija Bosne i Hercegovine i
49% Republika Srpska, mora se uzeti u obzir slijedece:

Teritorij je podru¢je nadleZnosti drzave ili nekog drugog (javnog nivoa vlasti) tijela. To je
koncept javnog prava.

Vlasni$tvo, npr. na nekretnini, je pravo na posjedovanje, uZivanje, upotrebu (koristenje) i
raspolaganje imovinom. To je prije svega, koncept privatnog prava, iako se moZe primijeniti (i
primjenjuje se) i na tijela (pravne osobe) javnog prava).

Stoga, nije osnovana tvrdnja da je “ono $to je na teritoriji RS vlasniStvo RS”, pogotovo u
ekonomiji zasnovanoj na privatnoj svojini i trzi§noj ekonomiji (vidi Preambulu Ustava BiH, al.
4) kao i Misljenje Venecijanske komisije br. 642/11, od 18.10.2011).°

Tlustracije radi, kao dokaz da teritorija ne podrazumijeva automatsko vlasni$tvo na nepokretnoj
imovini jo$ jednom je utvrdeno u presudi Suda Bosne i Hercegovine u predmetu br. S1 3 P
041435 21 P, u kojem je u parni€énom postupku Tuziteljice Bosne i Hercegovine, pokrenutom
za utvrdivanje prava vlasni$tva na nekretninama k.o. Klje$tani, blize oznacene u petitu tuzbenog
zahtjeva, i utvrdivanje niStavosti rje§enja Republi¢ke uprave za geodetske i imovinsko-pravne
poslove Banja Luka, Podru¢na jedinica Vlasenica — Komisija za izlaganje na javni uvid
podataka o nekretninama i utvrdivanja prava na nekretninama, utvrdeno da je javni uvid
podataka na predmetnim nekretninama suprotan zakonu, da se radi o uzurpiranju drZavne
imovine na ustrb drzavnih zemljista, Suma i javnih dobara kao takvih. Presude redovnih sudova
u takvim imovinskopravnim sporovima su bile u korist Bosne i Hercegovine kao titulara
vlasnistva nekretnina, ne samo u Republici Srpskoj nego i u Federaciji Bosne i Hercegovine.®

DonoSenjem Zakona o drzavnoj imovini od strane Parlamentarne skupstine Bosne i
Hercegovine, uspostavio bi se siguran pravni okvir za postupak cjelovitog pravnog uredenja
drzavne imovine, raspolaganje, davanje na koritenje, upravljanje, odgovornost korisnika i
zaStita drzavne imovine, te njena uknjizba u zemlji¥nim i katastarskim evidencijama i uspostava
jedinstvenog registra.

5 Misljenje Venecijanske komisije br.642/11, od 18.10.2011.

¢ Pravobranilaitvo Bosne i Hercegovine-Izja¥njenje na odgovor na tubu, tuZene Republike Srspke u postupku
pred Sudom BiH od 9.01.2022.godine. Opéinski sud u Sarajevu, RjeSenje broj:065 0 DN 22 13970 od 04.07.2022.




Davanje na koristenje ili njena “raspodjela” izmedu razli¢itih nivoa vlasti u Bosni i Hercegovini
prvenstveno prema funkcionalnim nagelima, bila bi od koristi za sve gradane i vlasti u Bosni i
Hercegovini, a sluZila bi i za op¢i ekonomski i svaki drugi napredak u skladu sa prirodom takve
imovine.

Takav Zakon, u interesu je kako institucija Bosne i Hercegovine tako i njenih drugih nivoa
vlasti, ukljucujudi i jedinice lokalne samouprave.

S tim u vezi, treba napomenuti da su pitanja drzavne imovine u ve¢ini zapadnih zemalja predmet
ustavnog regulisanja, ali i zakonskog regulisanja.

Drzavna imovina u tim zemljama i pitanja u vezi sa njenom raspodjelom, koriStenjem,
raspolaganjem, upravljanjem i drugim pitanjima s tim u vezi, uredena su drzavnim zakonima
(Njemacka, Belgija, Austrija, Kanada, Australija). U ve¢ini takvih zemalja, takva imovina se
raspodjeljuje - “daje na koristenje” razli¢itim nivoima vlasti prema funkcionalnim nacelima.
Drugim rije€ima, ove drzave putem svojih ustava ili ekvivalentnih zakona priznaju da svaki
nivo vlasti treba biti korisnik ili vlasnik imovine koja je potrebna za vrenje njegovih
nadleZnosti prema ustavu.

Cinjenica da su sve drZave nastale disolucijom bivie SFRJ, i sljednice bivie SFRJ pitanje
drzavne imovine uredile svojim zakonima na drZzavnom nivou, kao i da je nesporno da je Bosna
i Hercegovina takoder suverena drzava i titular sve drzavne imovine, upucuje na zakljucak da
to pitanje nesumnjivo treba biti predmetom Prijedloga Zakona o drZavnoj imovini.

Pri izradi ovog zakona, vodilo se ratuna o njegovoj uskladenosti sa evropskim
zakonodavstvom.

Zakon sadrzi potrebne mehanizme i na¢in osiguravanja njegovog postivanja. Naime, ¢lanom 2.
Zakona propisana je njegova primjena; ¢lanom 5. Zakona je propisana je obaveza upisa prava
vlasni$tva drzave Bosne i Hercegovine na drzavnoj imovini u zemlji$nim knjigama nadleznih
sudova i u katastrima nekretnina; ¢lanom 6. Zakona daje se nalog za postupanje sudova i organa
uprave za evidencije i registar nekretnina; uredeno je raspolaganje drzavnom imovinom i
obaveze korisnika imovine, uvedena je evidencija i jedinstveni registar drZavne imovine i sva
druga pitanja u vezi sa raspolaganjem, koritenjem i upravljanjem drzavnom imovinom, kao i
kaznene odredbe koje sadrze prekraje i kazne za nepostivanje Zakona za odgovora lica u
institucijama, organima i drugim tijelima vlasti Bosne i Hercegovine kao i u niZim tijelima
vlasti uklju¢ujuéi i jedinice lokalne samouprave.

Strukturom Nacrta Zakona o drZzavnoj imovini i njegovim pojedinaénim pravnim rjeenjima,
postizu se slijededi ciljevi Zakona:



1Y)

2)

3)

4

5)

6)

7)

8)

9)

Zakonom o drZavnoj imovini na cjelovit naéin ureduje se pravna materija drzavne imovine
&iji je titular drzava Bosna i Hercegovina, 22 godine od stupanja na snagu medunarodnog
Sporazuma o pitanjima sukcesije bivie SFRJ;

Zakonom se defini$e pojam i sadrzaj drzavne imovine, raspolaganje imovinom od strane
drzave i njeno ustupanje na koridtenje, upravljanje i raspolaganje, u skladu sa ovim
zakonom, svim drugim nivoima vlasti u Bosni i Hercegovini;

Sva drZavna imovina se po ovom zakonu, mora upisati u zemljiSne knjige i katastarske
evidencije po sluzbenoj duznosti na ime titulara Bosnu i Hercegovinu, te je u tom smislu,
samim zakonom, dat nalog za postupanje sudovima i nadleznim organima uprave da
drzavnu imovinu, i sve promjene nastale u javnim evidencijama od 31.12.1991.godine,
koriguju i isprave u javnim evidencijama u roku od 12 mjeseci od dana stupanja na snagu
ovog zakona;

Bez obzira kome nivou vlasti je ustupljena drzavna imovina na koristenje, upravljanje i
raspolaganje, u zemlji$noknjiZznim evidencijama se vodi drzava kao vlasnik takve imovine.

Drzavna imovina se moZe Koristiti, njome raspolagati i upravljati, do otudenja samo u
skladu sa ovim zakonom. Otudenje drzavne imovine uvijek podrazumijeva i saglasnost
drzave Bosne i Hercegovine;

Zakonom se uvodi evidencija i Jedinstveni registar drZzavne imovine i osniva Direkcija za
upravljanje i evidenciju drzavne imovine, kao samostalna upravna organizacija pod
nadleZzno$¢u Bosne i Hercegovine;

Zakonom se takoder propisuje i zastita i pravno zastupanje drZzavne imovine na nacin da tu
zaStitu pred sudovima i drugim drZavnim organima u zemlji i inostranstvu vri
Pravobranilastvo Bosne i Hercegovine, uz obavezu svih nadleznih organa u Bosni i
Hercegovini da mu da mu pruZe svu neophodnu pomo¢ u pogledu ostvarivanja takve zastite;

Zakonom je propisana obaveza da se zaklju€eni ugovori o sticanju i raspolaganju
nekretninama i pokretnim stvarima i drugim dobrima vece vrijednosti u drzavnoj imovini,
obavezno dostavljaju Pravobranilastvu Bosne i Hercegovine, Tuzilastvu Bosne 1
Hercegovine i Uredu za reviziju institucija Bosne i Hercegovine uroku od 15 dana od dana
ovjere.

Stupanjem na snagu ovog zakona, prestaje da vaZi Zakon o privremenoj zabrani
raspolaganja drzavnom imovinom Bosne i Hercegovine.

10) Takoder, stupanjem na snagu ovog zakona, svaki zakon, podzakonski akt, odluka, ugovor

ili bilo koji drugi pravni akt bilo kojeg organa vlasti u Bosni i Hercegovini, kojim se
raspolagalo ili se raspolaZe drzavnom imovinom definisanom ovim zakonom, suprotno je
odredbama ovog zakona i takvi pravni propisi i akti su niStavi.



11)Nadlezni sudovi i drugi organi nadlezni za poslove nekretnina, zemljiSnoknjizni uredi i
katastri, po sluzbenoj duznosti, po sili ovog zakona, izvriit ¢e brisanje u javnim
evidencijama o nekretninama, sve upise o pravu na nekretninama koji su u suprotnosti sa

ovim zakonom.

Na navedeni na¢in, u cjelini su postignuti ciljevi Zakona o drZavnoj imovini, a njegovim
stupanjem na snagu osmog dana od dana objavljivanja u “Sluzbenom glasniku BiH” i njegovom
dosljednom primjenom, osigurat ¢e se raspolaganje, koriStenje i upravljanje, kao i zastita
drzavne imovine, u skladu sa njenom prirodom i namjenom.

III PRINCIPI NA KOJIMA JE ZASNOVAN PRIJEDLOG ZAKONA

Prijedlog Zakona o drZzavnoj imovini zasnovan je prije svega na principu pravne drZave, prema
kojem Bosna i Hercegovina kao pravna drzava ,,svojim gradanima garantuje pravnu sigurnost,
koja je bitno nagelo bosanskohercegovatkog pravnog sistema®, $to nadalje znaci da se svaki
pojedinac moZe pouzdati u znagenje i predvidivost pozitivnih pravnih propisa, kao i u prava i
obaveze koje proizilaze iz tih propisa. Nadalje, prijedlog Zakona o drZzavnoj imovini zasnovan
je na principima kooperacije, koordinacije, jedinstvenosti pravnog sistema u Bosni i
Hercegovini i potpunog postivanja unutarnje strukture Bosne i Hercegovine, propisane
Aneksom IV. Dejtonskog mirovnog sporazuma — Ustavom Bosne i Hercegovine. Namjera
predlagaca jeste da se upravo na osnovu primjene navedenih principa dostignu pravda,
tolerancija, miroljubivi odnosi, poticanje opéeg blagostanja i ekonomskog razvoja, uz ofuvanje
suvereniteta i teritorijalnog integriteta i politi¢ke neovisnosti Bosne i Hercegovine kao cjeline,
svakako uz pos$tivanje nadleZnosti svih teritorijalno-administrativnih nivoa vlasti u Bosni i
Hercegovini i uzimajuci u obzir interese i potrebe svih nivoa vlasti u skladu sa Ustavom Bosne
i Hercegovine.

IV STRUKTURA ZAKONA

Zakon o drzavnoj imovini ima slijede¢u strukturu:
a) Uvodni dio

Poglavije I OSNOVNE ODREDBE

U osnovnim odredbama Zakona, koje obuhvataju ¢lanove 1. do 7., regulirani su: Predmet
zakona; Primjena zakona; Znacenje pojedinih izraza; SadrZaj pojma drZavne imovine; Poseban
status drZzavne imovine; Upis prava vlasni$tva i Nalog za postupanje sudova i organa uprave za
evidencije i registar nekretnina.

b) Glavni dio



Poglavlje II PRINCIPI I NACELA VLASNISTVA, RASPOLAGANJA I UPAVLJANJA
DRZAVNOM IMOVINOMPrincipi i nadela vlasnistva, raspolaganja i upravljanja drzavnom
imovinom sadrzani su u ¢lanovima 8. do 11. i obuhvataju: Nosioce prava vlasniStva na
cjelokupnoj drzavnoj imovini; Opée principe; Nacela raspolaganja drZzavnom imovinom;
Nacela raspolaganja, upravljanja i koriStenja drZavnom imovinom.
Poglavlje III JEDINSTVENI REGISTAR DRZAVNE IMOVINE

Poglavlje III regulira uspostavu Jedinstvenog registra drzavne imovine (€lan 12.), dono3enje
podzakonskih akata o Jedinstvenom registru (¢lan 13.), te pojam Javnog dobra (Clan 14.).

Poglavije IV RASPOLAGANJE, UPRAVLJANJE I USTUPANJE DRZAVNE IMOVINE
NA KORISTENJE

Ovo poglavlje obuhvata i regulira Drzavnu imovinu kojom raspolaze Bosna i Hercegovina (Clan
15.) i Gradsko gradevinsko zemljiste (¢lan 16.).

Poglavije V SUBJEKTI DRZAVNE IMOVINE

Poglavlje V obuhvata ¢lanove 17. do 23. i regulira pitanja: Ustupanja drzavne imovine na
koristenje i upravljanje drugim nivoima vlasti; Javnog nadmetanja; Upotrebe sredstava;
Imovine kojom raspolaZe i upravlja Bosna i Hercegovina putem svojih institucija; Davanja u
zakup i prodaje; Upravne imovine, te Evidencije upravne imovine.

Poglavlje VI  PLANIRANJE RASPOLAGANJA I UPRAVLJANJA DRZAVNOM
IMOVINOM

U ovom poglavlju se kroz ¢lanove 24. do 27. reguliraju pitanja Strategije i plana raspolaganja 1
upravljanja drzavnom imovinom; Osnivanja Direkcije za upravljanje i evidenciju drZavne
imovine; Direktora Direkcije, organizacije i programa rada, te, Obezbjedenje prostornih i
drugih uslova za rad Direkcije.

Poglavije VI PROCJENA DRZAVNE IMOVINE
Poglavlje VII, ¢lan 28. regulira postupak i na¢in procjene drZzavne imovine.
Poglavlje VIII RASPOLAGANJE DRZAVNOM IMOVINOM

Poglavlje VIII obuhvata ¢lanove 28. do 33., kojima se reguliraju: Vrste i metode raspolaganja;
Ustupanje drzavne imovine potrebne za vrenje javne vlasti; Odluka o ustupanju drzavne
imovine; Besplatno raspolaganje ili otudenje drzavne imovine i Kolizija proceduralnih pravila
odnosno propisa ovog zakona sa drugim zakonima.

Poglavije IX ZASTITA I PRAVNO ZASTUPANJE DRZAVNE IMOVINE




U okviru ovog poglavlja, €lanovima 34. do 36. regulirana su pitanja Pravne zastite, Dostavljanja
ugovora, te Nadzora nad primjenom Zakona.

¢) Zavrini dio

Poglavije X KAZNENE ODREDBE

Clanom 37. propisani su prekriaji i kazne za odgovorna lica u institucijama, organima ili
tijelima Bosne i Hercegovine, entiteta ili drugih nivoa vlasti i jedinica lokalne samouprave, koja
postupe protivno odredbama ovog Zakona.

Poglavije XI PRIJELAZNE I ZAVRSNE ODREDBE

Ovo poglavlje sadrzi odredbe koje se odnose na Pretvaranje prava koriStenja u pravo vlasniStva;
Rjesavanje sudskih sporova u vezi pripadanja stvari iz drZzavnog vlasnistva; Obaveze organa i
javnih sluzbi; Popis, procjenu i evidencije, te Uspostavljanje jedinstvene evidencije i Upis prava
u katastar i zemlji$ne knjige. Ovo poglavlje takoder sadrZi odredbe o Upisu prava vlasnistva,
Dostavljanju ugovora organu uprave nadleZnom za imovinu; Podzakonskim aktima; Prestanku
vaZenja zakona i drugih propisa, kao i odredbe o Nistavosti raspolaganja drZavnom imovinom
i upisa prava i u kona¢nici odredbe o Stupanju na snagu Zakona.

V FINANSIJSKA SREDSTVA

Za provodenje ovog zakona, potrebno je osigurati finansijska sredstva u BudZetu institucija
Bosne i Hercegovine i u budZetima svih drugih nivoa vlasti u Bosni i Hercegovini u vezi sa
stavljanjem na raspolaganje koriStenjem i upravljanjem drZavnom imovinom koja im je
potrebna za vrienje javne vlasti u skladu sa Ustavom Bosne i Hercegovine, ustavima entiteta i
kantona, zakonima, statutima i drugim propisima svih nivoa vlasti.

Obzirom da je Zakonom predvideno osnivanje Direkcije za upravljanje i evidenciju drzavne
imovine, kao nove samostalne upravne organizacije, koja treba biti struktuirana na nacin da
osigura adekvatno obavljanje svojih nadleznosti u skladu s ovim Zakonom, u Budzetu
institucija Bosne i Hercegovine potrebno je osigurati pocetna finansijska sredstva u iznosu od
3.000.000,00 KM (slovima: trimilionakonvertibilnih maraka), za osiguranje smjeStajnih i
tehni¢kih kapaciteta, te druge potrebne opreme, kao i odgovarajucih ljudskih resursa (direktora,
tri zamjenika direktora, najmanje pet drZavnih sluZzbenika — diplomiranih pravnika,
diplomiranih ekonomista, diplomiranih inZinjera geodezije, najmanje Sest zaposlenika sa
srednjom $kolskom spremom, za obavljanje svih poslova iz nadleZnosti Direkcije).

V1 OPIS KONSULTACIJA VODENIH U PROCESU IZRADE PROPISA

U pripremi prijedloga ovog Zakona prethodile su konsultacije sa politickim subjektima, kao i
veéinom poslani¢kih klubova u Parlamentarnoj skupstini Bosne i Hercegovine.



